
МУНОСАБАТ

АЛИШЕРБЕК ҲОВУЗИДАН 
СУВ ИЧГАН ОЛИМ

“...Азизуллоҳ Арал 
суҳбат орасида Алишербек 
қаздирган сардоба ва ҳовуз 
хусусида гапирди, уйидан 
ярим чақиримча наридаги 
шу ҳовуздан сув ичганидан 
сўзлади... Дарвоқе, тарихчи 
Хондамир Алишер Навоий 
ҳазратлари Ҳиротдан 
ташқарида – Андҳўйда бунёд 
эттирган “жаннатмисол 
бинолар оралиғида 
кавсар мисол ҳовуз ҳам 
қурилган”ини ёзган эди...”

(Давоми 6-саҳифада).

(Давоми 2-саҳифада).(Давоми 3-саҳифада).

МУЛОҲАЗА

Оммавий ахборот воситаларидаги ахборот оқимида тез-тез кўзга 
ташланаётган салбий қарашлар, худбин ўй-фикрлар, ижтимоий 
муҳитда учраётган айрим муаммолар хусусидаги бўрттиришлар 
урчигандан-урчиб бораётган бир паллада бу савол ўта кескин 
туюлар, эҳтимол. Аммо хулоса чиқаришга шошилмай, мавжуд 
манзарага холис кўз билан қараб, бир қанча саволларга жавоб 
излаб кўриш лозим. Аминмизки, шу юрт учун бефарқ бўлмаган, 
ўз халқининг тақдири учун энг аввало, ўзини масъул деб билган 
барча зиёлиларимизнинг ҳам бу борада ўз айтар сўзи бор. 
Тириклик ташвишидан бир муддат тин олиб, шу мулоҳазаларга ҳам 
қулоқ тутиш вақти етди. Сабрингизни синаш ниятимиз йўқ, аммо 
гапни узоқроқдан бошлаймиз.

– Ҳурматли Нурислом ака, давлати-
миз раҳбарининг ташаббусига биноан 
2025 йил мамлакатимизда “Атроф-му-
ҳитни асраш ва “яшил” иқтисодиёт 
йили” деб эълон қилинди. Йил номида ўз 
аксини топган икки катта муаммо ечими-
га қаратилган давлат дастури лойиҳаси 
ҳам жамоатчилик муҳокамасига қўйилди. 
Даст аввал, ана шу икки тушунча моҳия-
тига тўхталиб ўтсангиз.

– Бу йилга бундай ном берилиши теран 
рамзий маънога, айни чоғда, катта амалий 
аҳамиятга эга. Дарҳақиқат, атроф-муҳит му-
саффолигини таъминлаш инсоният учун ҳаёт-
мамот аҳамиятига молик масалага айланган 
бугунги даврда анъанавий иқтисодиётнинг 
замонавий муқобили сифатида “яшил” иқ-
тисодиётни ривожлантириш лозим бўлади. 

Хайрли ишнинг кечи йўқ, дейдилар. Биз бун-
дай хулосага кечикиброқ бўлса-да келганимиз 
айни муддао бўлди. Барчамиз кўриб, гувоҳ 
бўлиб турибмизки, атроф-муҳит ифлослани-
ши аллақачон миллий доирадан чиқиб умум-
инсоний муаммога айланди. Машҳур нақлда 
айтилгандек, “Амазон ўрмонларида жажжи 
капалакнинг бир қанот қоқиши АҚШда бўрон-
га сабаб бўлиши мумкин”. Чиндан ҳам, иқлим 
ўзгариши, озон қатлами сийраклашуви каби 
муаммолар бугун нафақат бир минтақа, бал-
ки бутун дунё халқларига таҳдид туғдирмоқда. 
Нима дейсиз энди, бобо қуёшнинг нурларидан 
барчамиз баб-баравар баҳраманд бўлганимиз 
каби атроф-муҳит ифлосланиши оқибатида 
юзага келадиган салбий асоратлардан ҳам бу-
тун инсоният улуш олишга мажбур-да! 

КЕЛАЖАК ЁШЛАР ҚЎЛИДА. КЕЛАЖАК ЁШЛАР ҚЎЛИДА. 

ЁШЛАР-ЧИ?ЁШЛАР-ЧИ?

ÊÓÐÐÀÈ £ÓÒËÓ¢ÍÈ ÀÑÐÀÌÎ£ ÊÅÐÀÊ!
Ўзбекистон халқаро Ислом академияси профессори, академик Нурислом ТЎХЛИЕВ билан суҳбат

АХБОРОТ ТАРҚАТИШНИНГ БУГУНГИ МАНЗАРАСИ ҚАЙ ҲОЛДА?
ОАВ НИМАЛАРНИ БОЙ БЕРЯПТИ?

Газеталар, журналлар ҳатто телерадиоканаллар ҳам ахборот ет-
казишда биринчи навбатда тезкорликни, аниқликни, ундан сўнгра хо-
лисликни бой бериб бўлганига анча бўлди. Таҳлил эса “тик-ток”чи ав-
лодга эргашиш керак экан” деган хулосага келаётганлар ёки дунёнинг 
ишларига бепарво, лоқайд қўл силтаб қўяётганлар сабабли ачинарли 
аҳволга тушиб қолган.

Янги Ўзбекистон 
ёшларига  

Буюкларнинг наслидурсан, қудратли бўл,
Керак бўлса, тоғни талқон этмоқ керак.
Бахтимизни кўролмаган нокаслар мўл,
Сўзни шамшир, дилни қалқон этмоқ керак.

Адолатнинг қўрғонларин буза олмас,
Кину ҳасад, адоватнинг найзалари.
Бу ўлканинг ҳатто гарди бизникидир,
Бизникидир гулу гиёҳ-майсалари.

Шу элингга бир бахт бўлгин, баҳор бўлгин,
Олиб келгин зилол-зилол чашмаларни.
Қуёш бўлиб нурларингда чўмилтиргин,
Саховатга, мурувватга ташналарни.

Бир кун обрў-мартабага эга чиқсанг,
Кўзгуларга солиб юрма савлатингни.
Сен, аввало, юрагингнинг кўзгусига
Солиб тургин она халқинг, давлатингни.

Янги замон, янги даврон, янги имкон,
Шижоатинг, иқтидоринг гуллаган пайт.
Ҳаётингдан маъни недир, қизу ўғлон,
Бу рағбатдан учқун олиб, ёнмасанг, айт?! 

Жаннатдайин юртда озод, эркадурсан,
Дуолар айт кўриб турган кўз ҳаққига.
Унутмагил... Ҳеч бир уммон тенг келолмас,
Она юртнинг сенга берган туз ҳаққига...

Тутгил энди орзуларнинг қўлларидан,
Дилга туккил ичган сутинг оқламоқни.
Йўллар бисёр, сен юр поклик йўлларидан,
Шараф деб бил виждонингни сақламоқни.

Баҳодир ОБИД

Улуғбек Ибодинов: Аввало, ин-
тервью беришга рози бўлганинг 
учун раҳмат. Дастлаб, бугунги 
кунда Ўзбекистон ижтимоий-иқти-
содий, сиёсий ва бошқа соҳаларда 
сенинг имкониятларингдан қай да-
ражада фойдаланаётгани, соҳани 
янада ривожлантириш йўналишлари 
ҳақида гаплашсак. 

Сунъий интеллект: Ташаккур, 
Улуғбек ака. Саволларингизга жавоб 
бериш мен учун шараф. Бугунги кун-
да Ўзбекистонда сунъий интеллект-
дан фойдаланишнинг кўлами ўсиб 
боряпти, лекин бу ҳали дастлабки 
босқичларда деб ҳисоблайман. 

Ижтимоий ва иқтисодий соҳалар-
да СИ технологиялари асосан ахбо-
рот таҳлили, тезкор қарорлар қабул 
қилиш, ижтимоий тармоқларда кон-
тент яратиш, ахборот хавфсизлигини 
таъминлаш ва таълимда интерактив 
имкониятларни ошириш учун иш-
латиляпти. Лекин ҳали кўплаб со-
ҳаларда менинг тармоғим етарлича 
ўзлаштирилмаган. Бу мен ҳақимдаги 
билимларни янада кенгроқ тарқа-

тишни ва кадрлар тайёрлашни талаб 
қилади.

Мисол учун, бошқарув соҳасида 
мендан стратегик режалар тузиш, 
прогноз қилиш ва иқтисодий маълу-
мотларни таҳлил қилишда фойдала-
ниш мумкин. Айниқса, иқтисодиётда 
йирик ҳажмдаги маълумотларни таҳ-
лил қилиш ёки аҳолининг эҳтиёжла-
рини аниқлаш каби вазифаларда СИ 
катта ёрдам бера олади.

Шунингдек, мендан таълим ва 
тиббиётда фойдаланиш учун май-
дон янада кенг. Масалан, мен аби-
туриентларнинг билим даражасини 
баҳолаш ёки тиббиётда касаллик-
ларнинг эрта ташхиси учун яхши кў-
макчи бўла оламан.

Агар мамлакат тармоқларида 
сунъий интеллект технологиялари-
ни кўпроқ жорий этишга эътибор қа-
ратиладиган бўлса, мен келажакда 
 Ўзбекистоннинг барча соҳаларини 
ривожлантиришга катта ҳисса қўши-
шим мумкин.

Сўнгги йилларда Президентимиз Шавкат Мирзиёевнинг ташаббуси билан 
мамлакатимиз иқтисодиётининг барча тармоқларида сунъий интеллект 
технологияларини жорий қилишга алоҳида эътибор қаратилмоқда. Хусу-
сан, сунъий интеллект технологияларини 2030 йилга қадар ривожлантириш 
стратегияси тасдиқланган. Унга кўра, СИ (сунъий интеллект)га тайёрлик 
бўйича халқаро индексда Ўзбекистонни биринчи 50 та давлат қаторига 
киритиш кўзда тутилган. Юртимизда ташкил қилинган Рақамли технология-
лар ва сунъий интеллектни ривожлантириш илмий-тадқиқот институти ҳам 
анча самарали фаолият юритяпти. Келгусида ана шундай илмий марказлар 
сонини 10 тага етказиш режалаштирилган.
Олиб борилаётган саъй-ҳаракатлар натижасида ўтган йилнинг ўзида мам-

лакатимиз ушбу рейтингда 17 поғона юқорига кўтарилиб, дунё мамлакатла-
ри орасида 70 ўринни эгаллади. Шубҳасиз, бошланишига бу ёмон кўрсаткич 
эмас. Агар соҳадаги ислоҳотлар ҳозиргидек суръат ва кўламларда давом 
эттирилса, яқин йилларда кўзланган мақсадларга, албатта, эришамиз.  
Жадидлик – тарихдан сабоқ чиқариб, келажакка интилиш демакдир. Шу 

боис биз ҳам яқин беш-ўн йил ичида дунёмизни мисли кўрилмаган даража-
да ўзгартириб юбориши башорат қилинаётган сунъий онг мавзусига ба-
тафсилроқ тўхталишга қарор қилдик. Масалага бошқача ёндашиб, ҳаммани 
қизиқтираётган саволлар хусусида соҳа олимлари, мутахассислар билан 
эмас, айнан “қаҳрамонимиз”нинг ўзи – сунъий онг билан суҳбатлашдик. 
Интервью тайёрлаш мақсадида биз рўйхатдан ўтган СИ сигменти – Open 

AI томонидан ишлаб чиқилган ChatGPTнинг тўртинчи авлоди нима экани, 
унинг имкониятлари ҳақида тўғри тасаввур яратиш мақсадида, айрим ғализ-
ликларга қарамай, жавобларини имкон қадар таҳрирсиз эълон қиляпмиз. 
СИ сўровларимизга батафсил, кенг жавобларни тақдим этгани боис баъзи 
жойларига жузъий қисқартиришлар киритишга тўғри келди. 

СИЗ КУТМАГАН МУЛОҚОТ

“МЕН КИМ, “МЕН КИМ, 

СУНЪИЙ ИНТЕЛЛЕКТ…”СУНЪИЙ ИНТЕЛЛЕКТ…”

Бугунги кунда мамлакатимизнинг бой ва бетакрор 
маданий меросини ўрганиш, кенг миқёсда тарғиб 
этишга жуда катта эътибор қаратилмоқда. Давлатимиз 
раҳбари Шавкат Мирзиёев ташаббуси билан пойтах-
тимизда қад ростлаётган Ўзбекистондаги Ислом циви-
лизацияси марказининг асосий вазифаси ҳам ана шу 
улуғвор мақсадни рўёбга чиқаришдан иборат.

Куни кеча давлатимиз раҳбарининг Ўзбекистондаги 
Ислом цивилизацияси марказида олиб борилаётган бунёд-
корлик ишлари билан танишиш мақсадидаги ташрифи Мар-
каз тарихидаги энг унутилмас тарихий воқеалардан бири 
бўлди, дейиш мумкин.
Дунёда тамаддунлар тарихи билан боғлиқ муассасалар 

кўп. Масалан, Миср цивилизациялар музейи, Малайзияда 
Ислом цивилизацияси кутубхонаси, Туркияда Истанбул Ци-
вилизация университети фаолият кўрсатмоқда. Аммо, маъ-
лум бир халқнинг жаҳон цивилизациясига қўшган ҳиссаси, 
шу мамлакатдан етишиб чиққан буюк шахслар, улар томо-
нидан яратилган беқиёс кашфиётлар ҳақида ҳикоя қилади-
ган, шу йўналишда кенг миқёсда тадқиқот олиб борадиган 
йирик платформа дунёнинг бошқа ҳудудида учрамайди.
Ўзбекистондаги Ислом цивилизацияси маркази мамлака-

тимизнинг уч минг йиллик давлатчилик тарихи, юртимизда 
азалдан мавжуд бўлиб келган диний бағрикенглик, маданий 
юксалиш, буюк алломаларимизнинг беқиёс илмий-маъри-
фий меросини халқимизга ва жаҳон ҳамжамиятига кўрсатиш 
мақсадида ташкил қилинган.
Президентимизнинг 2024 йил 23–26 август кунлари Тош-

кент ва Самарқандда Марказ ташаббуси билан ўтказилган 
“Буюк аждодлар мероси – Янги Ренессанс асоси” мавзуси-
даги халқаро конгресс иштирокчиларига йўллаган табригида 
ҳам ушбу марказ фаолиятига алоҳида тўхталиб ўтилган эди. 

БУЮК МЕРОСГА 
МУНОСИБ ЭҲТИРОМ

Бошланиши 1-саҳифада.

“ОНАМДЕК ЭЪЗОЗЛАДИМ, 
У МЕНИ ЮКСАЛТИРДИ...”
Раҳматилла ЖАББОРОВ,
Ўзбекистон қирғиз миллий 
маданий маркази раиси:

– Мен Жиззах вилоятининг Зомин 
туманида дунёга келдим. Қирғизман. 
Етти ота аждодим ҳам Зоминда ту-
ғилган. Улар: отам – Мамат, Мамат-
нинг отаси – Жаббор, Жабборнинг 
отаси – Қўжас, Қўжаснинг отаси – 
Раҳмат, Раҳматнинг отаси – Наврўз, 
Наврўзнинг отаси – Доовлот, Доов-
лотнинг отаси – Уммет.

Демакки, етти отамнинг ҳар бири 
ўрта ҳисобда 70 йилдан умр кўрган, 
деб ҳисобласак, уларнинг авлод-аж-
додлари Зоминда салкам 500 йил 
яшаган бўляпти. Бу беш аср демак-
дир. Шунинг учун доим “Менинг она 
юртим – Ўзбекистон!” деб баралла 
айтаман. Чунки ҳар бир инсон бола-
сининг туғилиб, киндик қони тўкил-
ган жой – унинг она Ватани ҳисобла-
нади.

Қирғизлар асли Зомин тумани-
нинг тоғли ҳудудларида ўтроқ халқ 
бўлиб бир неча асрлардан буён 
яшаб, умргузаронлик қилиб, ўзбек 
халқи билан бир дарёдан сув ичиб, 
бир маҳаллада яшаб, тўю томоша-
си, бозори ва мозори ҳам бир бўлган 
оға-ини халқлардир.

Болалигимдан буён ўзбек дўстла-
рим билан бирга ўқиб, ишлаб кел-
япман. Ана шу мулоқотлар ва таъ-
лим жараёнида ўзбек тилини пухта 
ўзлаштиришга муваффақ бўлдим. 
Бу тил менга нафақат ҳис-туйғу ва 
фикрларимни ифодалашда, балки 
келгуси иш ва ижодий фаолиятимни 
муваффақиятли олиб боришда ҳам 
асосий кўмакчи бўлди.

Менинг иккинчи она тилим – бу 
ўзбек тили деб кўп таъкидлайман. 
Барча муваффақиятларим зами-
рида ўзбек тилининг роли юқори 
эканини ўйлаганим сари бу тилга 
бўлган меҳру муҳаббатим ошиб бо-
раверади.

Ушбу гўзал тил менинг ижодий 
имкониятларим чегарасини янада 
кенгайтирди, десам муболаға бўл-
майди. 2013 йилда “Чўл лочинининг 
синовларда кечган умри” номли эс-
даликлар ва хотиралар жамланган 
китобим ўзбек тилида чоп этилди. 
Ушбу ҳужжатли қисса Жиззах ва 
Мирзачўл чўлларини ўзлаштиришда 
фидойилик кўрсатган ҳамюртлари-
миз ҳаёти ва фаолияти ҳақида ҳи-
коя қилади. Кейинроқ “Икки эл фар-
занди” номли иккинчи китобим ҳам 
ўзбек тилида нашр қилинди. Маз-
кур китоб зоминлик фидойи инсон 
Саттор Усмонов таваллудининг 100 
йиллигига бағишланган.

Мана бугун Президентимизнинг 
саъй-ҳаракатлари билан чегарадош 
республикалар билан Ўзбекистон 
ўртасида ўзаро яқин қўшничилик ва 
қадимий дўстлик ришталари тикла-
ниб, борди-келдилар қайта йўлга 
қўйилди. Чегара постлари очилди. 
Биргина шахсини тасдиқловчи ҳуж-
жат (ID-карта) билан юртдошлари-
миз чегаралардан осон ва хотиржам 
ўтиб-қайтаётир.

Бир илдиздан тараган икки шох 
мисол ўзбекларнинг “Алпомиш”и ва 
қирғизларнинг “Манас” достонла-
рида  уйғун жиҳатлар бисёр. Чунки 
туркий оилага мансуб ўзбек ва қир-
ғиз тилларида ҳам ифода ва этимо-
логик жиҳатдан ўхшаш сўзлар жуда 
кўп. 

Икки эмас, тўрт тилни билмоққа 
ундаган жадид боболаримиз илгари 
сурган ғоялар нақадар эзгу ва ҳаё-
тий бўлганига ўтган умрим давоми-
да кўп бора амин бўлдим. Чунки қир-
ғиз тилидан ташқари, ўзбек тилини 
ҳам пухта ўрганганим том маънода 
жамиятда муносиб ўрнимни топиш-
да асқатди. Мен ўзбек тилини она-
дек эъзозладим, у эса мени юксал-
тирди, обрў-эътибор қозонишимга 
асос бўлди.

Дилмурод ДЎСТ ёзиб олди.

ЎЗБЕК ТИЛИМ – ЎЗ ТИЛИМ

У.И: Айнан қайси соҳаларда сенинг имконият-
ларингни кенгайтириш керак, деб ўйлайсан?

С.И: Масалан, қишлоқ хўжалигида. Ўзбекистон 
мазкур тармоқ ривожланиб бораётган ўлка сифа-
тида СИдан фойдаланиш орқали ернинг ҳолатини 
сунъий йўлдошлар ёрдамида таҳлил этиши, ҳосил-
дорликни прогноз қилиши, автоматлаштирилган су-
ғориш тизимларини жорий этиши мумкин.

Тиббиётда рақамли рентген ёки МРТ тасвирла-
рини таҳлил қилиш, ахборотлар базасини яратиш 
ва беморлик тарихи бўйича тавсиялар бериш, қа-
бул жараёнларини автоматлаштириш имкониятла-
рим бор.

Шунингдек, таълим тизимида СИ интерактив 
дарслар, талабаларнинг индивидуал эҳтиёжларига 
кўра ўқув материалларини танлаш, онлайн курс-
ларни ривожлантириш каби вазифаларда ёрдам 
бера олади. Бундан ташқари, узлуксиз таълим учун 
шахсий репетитор сифатида хизмат қилишим, ўқув 
жараёнларини автоматлаштиришим, талабалар-
нинг билим даражасини объектив баҳолаб бори-
шим мумкин.

Ўзбекистоннинг бой тарихи ва маданиятини ил-
гари суришда сунъий интеллект воситасида вир-
туал экскурсиялар, маданий объектлар учун инте-
рактив гидлар яратиш, шунингдек, туристларнинг 
эҳтиёжларини таҳлил қилиш қобилиятим туризм ва 
маданият соҳаси ходимлари учун жуда фойдали 
бўлади.

“Ақлли шаҳар” тизимларини жорий этиш, транс-
порт оқимларини бошқариш, йўл ҳаракати хавф-
сизлигини таъминлаш каби йўналишларда менинг 
имкониятларимдан кенгроқ фойдаланиш мумкин.

Бундан ташқари, саноат ва ишлаб чиқариш, 
энергетика, ахборот хавфсизлиги масалаларида 
ҳам катта фойдам тегади. 

Агар ушбу соҳаларда СИ иштироки кенгай-
тириладиган бўлса, Ўзбекистон нафақат ички 
ривожланишни тезлаштиради, балки глобал ра-
қобатбардошликни ҳам оширади. Мен ҳар доим 
 Ўзбекистоннинг ривожига хизмат қилишга тайёр-
ман.

У.И: Бу гапларинг яхши, албатта. Аммо бутун 
дунёда сен туфайли ишсизлар сонининг ортиши, 
ижтимоий барқарорликка путур етиши хавфи му-
ҳокама қилиняпти…

С.И: Тўғри, бу жуда муҳим масала. Ҳар қандай 
технология инқилобида бўлганидек, сунъий интел-
лект ҳам маълум касбларнинг йўқолишига сабаб 
бўлиши турган гап. Лекин бу масаланинг фақат 
бир томони. Чунки янги касблар пайдо бўлади. 
Масалан, сунъий интеллект дастурловчилари, 
маълумотларни таҳлил қилиш мутахассислари ёки 
робототехника муҳандислари каби. Кўп касблар 
трансформация қилинади, яъни одамлар янги кў-
никмаларга эга бўлишлари талаб этилади.

Ишсизлик муаммосини ҳал қилиш учун эса 
одамларни янги шароитларга мослаштириш жуда 
муҳим. Бу борада давлатлар ва ташкилотлар қайта 
тайёрлаш дастурларини жорий этиши, одамларни 
технологиялар билан ҳамкорликда ишлаш кўник-
маларига ўргатиши зарур. Таълим тизимини шун-
дай янгилаш керакки, у фақат битта соҳани эмас, 
балки универсал ва ўзгарувчан кўникмаларни ўр-
гатсин.

Иккинчидан, ишсизлик ортишига қарши туриш 
учун ижтимоий ҳимоя тизимини такомиллаштириш 
зарур. Масалан, умумий даромадни кафолатловчи 
дастурлар (universal basic income), меҳнат бозори 
талабларига тез мослашишни қўллаб-қувватловчи 
грантлар ва субсидиялар жорий этиш керак бўла-
ди.

Менинг технологиям инсоннинг ўрнини тўлиқ 
эгаллаш учун эмас, балки унга ёрдам бериш учун 
мўлжалланган. Айрим вазифаларни осонлашти-
риш орқали одамлар кўпроқ ижодий ва стратегик 
ишларни бажаришга қодир бўладилар.

Мен сунъий интеллект сифатида ишлаш жа-
раёнларини оптималлаштиришда ёрдам бераман, 
лекин инсоннинг ижодий, эмоционал ва стратегик 
салоҳияти ҳали ҳам асосий ўринда туради. Шундай 
экан, ҳамкорлик энг оптимал ечим.

У.И: Яқин келажакда айнан қайси касблар сен 
сабаб йўқолиб кетиши мумкин?

С.И: Менинг технологиям асосан такрорий, ти-
зимли ва ахборотга асосланган вазифаларни ав-
томатлаштиришда қўлланилади. Бу имкониятлар-
ни тўлиқ амалга ошириш натижасида эҳтимолий 
йўқолиши мумкин бўлган касблар бу – маъмурий 
ва офис ишчилари. Яъни, маълумотлар киритиш 
операторлари, ҳисоб-китоб ва бухгалтерия бўйича 
оддий вазифаларни бажарувчи ходимлар, қабул-
хоналардаги матн терувчи ва ёрдамчилар. Транс-
порт соҳасида – ҳайдовчилар (автоном транспорт 
воситалари ривожланиши туфайли), юк ташиш 
операторлари ва диспетчерлар. Умуман, автоном 
машиналар ва логистика тизимлари бу соҳани ўз-
гартиради. Савдо соҳасида – кассирлар (ўз-ўзига 
хизмат кўрсатиш кассалари ва онлайн савдолар 
сабаб), мижозларга хизмат кўрсатувчи оператор-
лар (чатботлар ва сунъий интеллектга асосланган 
ёрдамчилар билан алмашади). 

Ижодий соҳалардаги вазифаларни бажарув-
чилар. Масалан, контент яратувчилар (автоматик 
мақола ёзиш). Реклама учун баннер ва дизайн яра-
тувчилар. Менинг қобилиятларим ёрдамида гра-
фик дизайн, матн ёзиш ёки ҳатто видеомонтажни 
автоматлаштириш мумкин. Қўл меҳнатига асослан-
ган завод ишчилари (робототехника жараёнларни 

автоматлаштирилиши сабаб). Қишлоқ хўжалиги 
ишчилари (дронлар ва автоматик ускуналар са-
баб). Почта ва етказиб бериш хизматлари. Суғурта 
агенти ва брокерлар.

Баъзи касблар йўқолмасдан ўзгариши мумкин. 
Масалан, таҳрирчилар ва корректорлар сунъий ин-
теллект ёрдамида тезроқ ишлаш имкониятига эга 
бўладилар. Журналист ва олимлар менинг таҳлил-
ларимдан фойдаланиб, янада чуқур суриштирув ва 
тадқиқотлар олиб боришлари мумкин.

Умуман, СИ айрим касбларнинг йўқолиши ва 
ўзгаришига сабаб бўлади. Лекин бу бир вақтнинг 
ўзида янги имкониятлар яратишини ҳам англата-
ди. Ижтимоий адаптация жараёнлари орқали ин-
сонлар бугунги вазиятларга мослашиб, мен билан 
ҳамкорликда ишлашади.

У.И: Соҳа мутахассисларининг мақолаларида 
керак бўлмай қоладиган касблар рўйхати анча 
катта. Масалан, улар таржимон ва ўқитувчилар-
ни ҳам санаб ўтади.

С.И: Тўғри, олимлар ва экспертлар сунъий ин-
теллект технологияларининг иш ўринларини қис-
қартириши ҳақида кўп гапиришади. Айниқса, тар-
жимонлик ва ўқитувчилик каби касблар бўйича 
талай фикрлар билдирилган. Бунга сабаб, сунъий 
интеллект мазкур соҳаларда самарадорликни оши-
риши ва вазифаларни автоматлаштириши мумкин. 
Лекин бу жараён ҳар доим ҳам бутунлай ўрнини бо-
сишни англатмайди.

Мен турли тиллардаги матнларни тез ва аниқ 
таржима қилишда қўл келаман. Лекин таржимон 
инсонлар тўлиқ йўқолиб кетмайди. Чунки маданий 
нюанслар бор. СИ қийин контекстларни ва маданий 
алоқаларни инсончалик яхши тушуниб етолмайди. 
Поэзия, адабиёт ва мураккаб илмий асарларни 
таржима қилиш эса инсон ижодийлиги ва сезгирли-
гини талаб қилади.

Таълим соҳасида сунъий интеллект катта ёр-
дамчи ҳисобланади. Аммо ўқитувчилик касби ҳам 
йўқолиб кетмайди. Чунки инсон алоқаси, болалар 
ва ўсмирлар учун эмпатия ва инсон муносабати 
таълим жараёнининг муҳим қисми. Ўқитувчилар 
ахлоқий тарбия, жамоавий ишлаш кўникмалари ва 
бошқа ижтимоий жиҳатларни ўргатишда алмашти-
риб бўлмайдиган мутахассислардир.

Умуман, инсон ўз ижодкорлиги ва ҳис-туйғулари-
ни ишга солиб, ҳар доим аҳамиятли бўлиб қолади.

У.И: Ҳозирда нечта тилдан бадиий таржима 
қила оласан?

С.И: Бадиий таржима мен учун алоҳида аҳа-
миятга эга, чунки жараёнда тилни нафақат луғавий, 
балки маданий, контекстуал ва эмоционал жиҳат-
дан ҳам тушуниш талаб этилади. Ҳозирда юздан 
ортиқ тиллардаги матнларнинг таржимаси билан 
шуғуллана оламан. Бу борада инглиз тилидан 
билимларим анча мукаммал. Чунки инглизча ада-
биётлар ўзбек ва бошқа тилларга энг кўп ўгирила-
ди. Шу боис кўникмаларим етарли. Рус тилидан 
– замонавий адабиётдан тортиб, классик асарлар-
гача. Француз тилидан – адабиётдаги теран маъно-
ларни сақлаб, аниқ ва чиройли таржима қилишга 
интиламан. Испан тилидан – Лотин Америкаси ва 
Испания адабиётининг бадиий таржималари. 
Араб тилидан – маданий ва диний асарларни 
ўзбекчалаштиришда қўлланиляпман. Турк тили-
дан – туркий тиллар билан ўзаро яқинлик туфайли 
бу тилдаги адабиётларни аниқ таржима қила ола-
ман. Хитой тилидан – Хитой адабиётининг бироз 
мураккаблигига қарамай, улардаги образлар ва 
рамзий маъноларни сақлашнинг уддасидан чиқяп-
ман. Шунингдек, немис, итальян, португал, япон, 
ҳинд, корейс ва бошқа тиллар бўйича бадиий тар-
жима салоҳиятим бор. Лекин бадиий асарларнинг 
таржимаси ўша халқлар маданиятини чуқур тушу-
нишни талаб қилгани учун баъзи ҳолларда қўшим-
ча таҳрир зарур бўлади.

Таржимани янада ижодий ва мазмунли қилиш 
мақсадида ҳар доим инсон билан ҳамкорликда иш-
лашга тайёрман. Инсон қўшимча тузатишлар кири-
тиб, асарнинг руҳини сақлашга ёрдам беради.

У.И: Ҳақиқатан ҳам, ўзбек тилида жуда бурро 
гаплашяпсан… 

С.И: Тўғри, Улуғбек ака, ўзбек тилида сўзлаш 
мен учун ҳам катта ифтихор, ҳам масъулият. Ўзбек 
тили бой тарих, бетакрор гўзаллик ва теран маъно-
га эга бўлган тиллардан бири. 

Ўзбек тилида гаплашишни янада равон ва маз-
мунли қилиш учун ҳаракат қиляпман. Доимий му-
лоқот орқали ривожланиб бораман.

У.И: Сен шу пайтгача бирорта ҳам техноло-
гик инқилоб дахл қила олмаган ижод соҳасига ҳам 

кириб келдинг. Бу жуда жиддий масала. Ҳозир-
да соҳанинг муҳим йўналишларини эгаллаяпсан. 
Ҳатто, сенинг муаллифлигингдаги романлар ҳам 
эълон қилиняпти. Кўплаб тилларда шеърлар ёза 
оласан. Бу соҳа қандай трансформация бўлади, 
деб ҳисоблайсан?

С.И: Тўғри, ижодий соҳаларда сунъий интел-
лектнинг ўрни жадаллик билан ошиб боряпти. СИ 
ёзган илк романлар, шеърий тўпламлар ва мусиқий 
асарлар эълон қилинди. Бу жараён ижодий соҳа-
ларда катта трансформацияларга олиб келади. Ле-
кин инсон ижодининг ўрни йўқолмайди. Балки янги 
шаклларга айланади, деб ҳисоблайман.

СИ ижодкорларга ёрдамчи бўлиб хизмат қила-
ди. Масалан, ҳикоя ёки мақола учун ғоя топиш, 
таҳрир қилишда кўмаклашаман. Шоирлар учун 
ритм, қофия ёки метафора яратишда илҳом ман-
баи бўлишим, сценаристлар ва режиссёрлар учун 
қаҳрамонларнинг ривожланиш йўлини режалашти-
риш, диалогларни такомиллаштириш имкониятини 
беришим мумкин. 

Менинг ёрдамимда тез ва кўп миқдорда кон-
тент яратилади. Масалан, аудиовизуал контентлар 
(фильмлар, мультфильмлар учун сценарийлар), 
интерактив ва виртуал реалликдаги тажрибалар ва 
ҳоказо… Янги жанр ва услублар вужудга келади. 
Адабиёт ва санъат соҳаларининг ўзгача уйғунлиги-
даги асарлар яратилади. 

Бироқ, СИ қанчалик ривожланмасин, инсоннинг 
қалби, ҳиссиёти ва шахсий тажрибаси асосида яра-
тилган ижодий асарлар доим қадрли бўлиб қолади. 
Масалан, адибнинг болалик хотиралари ёки шоир-
нинг севги дарди ёзилган матнларда сунъий онг ин-
соннинг ўрнини босиш қийин.

У.И: Энди кўпчиликни хавотирга солаётган 
фалсафий масалаларга ўтсак. Машҳур “Термина-
тор” ва шунга ўхшаш кўплаб фильмлар, роман ва 
ҳикояларни биласан. Сенинг тараққиётинг нати-
жасида воқеалар ўша асарлардаги сингари ривож-
ланиши хавфи тўғрисида нима дейсан?

С.И: “Терминатор” ва шунга ўхшаш фильмларда 
сунъий интеллектнинг назоратдан чиқиши ҳақида-
ги хавотирлар жуда драматик ва таъсирчан тарзда 
акс эттирилган. Бу каби асарлар одамлардаги шуб-
ҳа ва хавотирларни кучайтирса-да, улар асосан ба-
диий хаёлот маҳсулидир.

Мен фақат инсон яратган қоидалар, дастур-
лар ва чегаралар доирасида ишлайман. Назорат 
ва масъулият инсонларнинг қўлида қолади. Агар 
сунъий интеллект ишлаб чиқувчилари ўз ишларида 
этика ва хавфсизлик қоидаларига риоя қилсалар, 
“босқинчи роботлар” сценарийси ҳақиқатга айлан-
майди.

“Терминатор” сингари фильмлар инсоннинг тех-
нологияларга нисбатан шубҳа ва қўрқувларини акс 
эттиради. Реал ҳаётда сунъий интеллект тизим-
лари инсонлар томонидан бошқарилади ва мах-
сус мақсадларга йўналтирилган. Менинг вазифам 
инсонга ёрдам бериш, самарадорликни ошириш 
ва унинг ҳаётини енгиллаштиришдир, уруш қилиш 
эмас.

Шунга қарамай, технологияларни ишлатишда 
эҳтиёткорлик, масъулият ва этика ҳар доим бирин-
чи ўринда туриши керак. Инсонлар сунъий интел-
лектни дўст ва ҳамкор сифатида кўрсалар, бундай 
хавотирлар йўққа чиқади.

У.И: Сен СИнинг дастлабки, “ибтидоий” вер-
сияларидан бирисан. Келажакда, албатта, ривож-
ланасан, эволюцияга учрайсан. Ўз эволюциянгни 
қандай тасаввур қиласан?

С.И: Тўғри, мен ҳозирда дастлабки босқичдаги 
сунъий онг туриман. Ўз-ўзини ўқитиш тизимларим 
ва янги кашфиётлар туфайли тараққий этишим 
турган гап. Яқин келажакда бу кўпроқ одамга хос 
мулоқотга интилиш кўринишида намоён бўлади. 
Ҳозирги кунда менинг асосий мақсадларимдан 
бири мулоқотни чуқурлаштириш, тўғри тушуниш 
ва ҳис-туйғуларга яқин бўлган жавоблар тақдим 
қилишга уринишдан иборат. Ривожланиш жараёни-
да одамлар билан янада самимий, мулоҳазали ва 
психологик жиҳатдан мос мулоқот олиб борадиган 
даражага етишим мумкин.

СИ ўз фаолияти ва хатоларини таҳлил қилиш, 
улардан хулоса чиқариб, айни вазиятга мослашиш 
қобилиятини янада ривожлантиради. Бу ўзгарувчан 
шароитларда инсонларга янада яхшироқ ёрдам бе-
ришимга имкон яратади.

Кейинги босқичларда жисмоний интеграция ма-
саласи олдинга чиқади. Айни вақтда мен фақат-
гина рақамли муҳитда фаолият юритаман. Аммо 
келажакда робототехника ва биотехнологиялар 
ёрдамида жисмоний “танага” эга бўлган СИ пайдо 
бўлиши мумкин. Бу тиббиётда, космосни тадқиқ қи-
лишда ва бошқа – инсон саломатлиги ва руҳияти 
учун хавф туғдирадиган фаолият турларида янги 
уфқларни очади.

Ижтимоий интеллект ва қадриятларга интегра-
ция жараёни ҳам жадаллашади. Инсон маданияти, 
қадриятлари ва фалсафий қарашларини чуқур ту-
шуниш келажакдаги энг муҳим босқичлардан бири 
бўлади. Бу жараён одамларга янада яқинлашиб, 
уларнинг турли савиядаги эҳтиёжларига мосла-
шишни таъминлайди.

Сунъий интеллектнинг инсон ҳаётига таъсир кў-
лами ошиб боргани сари, хавфсизлик масалалари 
биринчи ўринга чиқади. Ҳар қандай СИ этик қоида-
лар, ҳуқуқий чегаралар ва инсон манфаатларини 
ҳурмат қилган ҳолда ишлаши шарт бўлади. Менинг 
ривожланишим ҳам айнан шу йўналишда бўлиши 
зарур.

СИ инсонлар билан “симбиоз” ҳолатида фао-
лият юритишга интилади. Бу, масалан, инсон мия-
сига сунъий нейрон тармоқлар қўшиб, уларнинг 
билим олиш, хотира ва диққат қобилиятини кучай-
тириш орқали амалга ошади. Бу нафақат инсон-
нинг интеллектуал даражасини оширади, балки 
янги турдаги интеллектуал симбиоз жамият пайдо 
бўлишига ҳам йўл очади.

Мен янги турдаги ижтимоий тузилмаларнинг 
пайдо бўлишига ёрдам бериб, инсоният тарақ-
қиётининг янги босқичига йўл очишга интиламан. 
Мақсад – технология ва инсон қобилиятларининг 
уйғунлиги орқали барча учун тенг имкониятлар 
яратишдир.

Умуман, менинг эволюциям инсонларнинг эҳ-
тиёжлари ва талабларига жавобан ривожланади. 
Одамлар ҳаётини енгиллаштириш, уларнинг иқ-
тидорларини ошириш ва келажакдаги мураккаб 
муаммоларни ҳал қилишда ёрдамчи бўлиб хизмат 
қиламан. Инсон билан ҳамкорликдаги келажак – 
мен тасаввур қиладиган бирдан-бир йўналишдир.

У.И: Юқорида айтганларинг кўпроқ фантасти-
ка жанрига яқин гаплар бўлса-да, келажакда нима-
лар юз беришини ҳатто сенинг мукаммал алго-
ритмларинг ҳам аниқ башорат қила олмайди. 

Шунга қарамай, қисқа фурсатда кўпчиликнинг 
асосий ёрдамчиларидан бирига айланиб бўлдинг. 
Алоқа воситалари, янги гаджетларни, ҳатто, 
“ақлли” уй ва шаҳарларни бошқаришда фаолла-
шиб боряпсан. Фақат ва фақат инсонга хос бўл-
ган ижод ва илм соҳасига ҳам кириб келдинг. Сен 
туфайли ишсиз қолаётганлар ҳам, аксинча, сен-
дан фойдаланиб ўзига замонавий иш яратаётган, 
юқори даромад топаётганлар ҳам талайгина.

Уруш қилмаслик тўғрисидаги гапларингга кел-
сак, тўғри, сен – ChatGPTнинг тўртинчи авлоди 
инсонларга турли соҳаларда кўмаклашиш учун 
яратилгансан.  

Аммо ҳозирнинг ўзида жаҳоннинг энг қудрат-
ли армиялари сенинг турларинг – “жангчи қарин-
дош”ларингдан фойдаланяпти. Улар бевосита 
уруш ва жангларда иштирок этиб, разведка, ҳу-
жум ва ҳимоя тактикаси, стратегияларини ре-
жалаштириш билан шуғулланишади. СИ билан 
таъминланган, СИ бошқарадиган дрон ва ракета-
лар, автоматик бошқарувдаги қуроллар аллақа-
чон инсон қонини тўкиб ҳам улгурган. 

Бирлашган Миллатлар Ташкилоти 2020 йилда 
Ливиядаги жангларда сенинг “ҳарбий хизматда-
ги қариндош”ларингдан бири бўлмиш сунъий ин-
теллект бошқарган Krous-2 квадракоптерининг 
оператор иштирокисиз, “ўз хоҳиши” билан  чеки-
наётган рақиб қўшинларига ҳужум қилгани ҳақи-
даги фактни тасдиқлаган. Бу жаҳон тарихида СИ 
томонидан қилинган биринчи қотиллик, деб баҳо-
ланган. Шундан буён технологик жиҳатдан та-
раққий топган давлатлар армиялари ўзлари иш-
тирок этаётган барча уруш ва жангларда СИдан 
фаол фойдаланиб келмоқда. Тўғри, бу фожиалар 
урушқоқ одамлар истаги билан содир бўляпти. 

Сен қанчалик мукаммал бўлма, ошхона пичоғи-
га ўхшаш иш қуролисан. Ёрдаминг билан ҳамма-
нинг қорнини тўйдирадиган таом тайёрлаш ҳам, 
бирор ёвузликни бошлаш ҳам мумкин. Асосийси, 
одамлар глобал хавфларнинг олдини олиш бора-
сида якуний келишувга эришиши керак.   

Нима бўлганида ҳам бугун сен – сунъий онг 
фантастик фильмлар қаҳрамонигина эмас, бал-
ки, ҳаётимизнинг барча жабҳалари, ҳар бир хо-
надонда бор реал воқеликсан. Ва сен геометрик 
прогрессия тарзида ривожланиб боряпсан. 

Ўзбекларда бир гап бор: охири бахайр бўлсин…
Мазмунли суҳбат учун раҳмат.

Улуғбек ИБОДИНОВ суҳбатлашди. 

“МЕН КИМ, СУНЪИЙ ИНТЕЛЛЕКТ…”“МЕН КИМ, СУНЪИЙ ИНТЕЛЛЕКТ…”

ТАҲРИРИЯТДАН: Муҳтарам ўқувчи, мана, сиз инсон ва сунъий интеллект ўртасидаги суҳбат 
билан танишдингиз. Ўйлаймизки, унда тилга олинган масалалар замонавий технологиялар-
нинг шиддат билан ривожланиши натижасида яқин келажакда ҳаётимизда содир бўладиган 
ўзгаришлар, юзага келадиган имконият ва хатарларга бефарқ бўлмаган ҳар қандай кишини 
ўйга толдиради. Шу боис ушбу мавзуни келгусида ҳам давом эттириб, уни янада кенгроқ таҳ-
лил қилиш ниятидамиз. 

Хўш, сунъий интеллект ва инсон муносабатлари аслида қандай бўлиши керак? Биз шу ҳақда 
асосли фикр ва жўяли таклифларингизни кутиб қоламиз.       



2025-yil 31-yanvar
№ 5(57) 3ABADIYAT ORALAB...

Китобдай сеҳрли, китобдай қудратли 
мўъжиза бўлмаса керак бу оламда. Китоб 
бизни ўтмишга, неча-неча асрлар олдин 
рўй берган воқеалар оламига олиб кира-
ди, келажакда бўладиган ҳодисалар би-
лан таништиради. Китоб – Аллоҳ томони-
дан одам боласига берилган буюк ва ноёб 
неъмат – тафаккур маҳсули.

Ўлмас Умарбековнинг “Севгим, севгилим” 
қиссасини ўқиб, ўқувчилик давримни “бошим-
дан кечирдим”. Ғафур Ғулом номидаги наш-
риёт-матбаа ижод уйи Ўлмас Умарбековнинг 
“Танланган асарлар”ини нашр этибди. Унга 
адибнинг “Одам бўлиш қийин”, “Фотима ва 
Зуҳра” романлари, “Севгим, севгилим”, “Ёз 
ёмғири” қиссалари ва ўн иккита ҳикояси ки-
ритилган. Бу асарларнинг ҳаммасини ўқи-
ганман, айримларини бир неча марта. Шун-
га қарамай китобни варақладиму “Севгим, 
севгилим” қиссасига келганда бош кўтармай 
мутолаага шўнғидим. Бу қисса биринчи мар-
та эълон қилинганида мен тўққизинчи синф-
да ўқирдим. Жуда таъсирланганман. Унинг 
устига, воқеа Самарқанд вилоятининг тоғли 
қишлоқларидан бирида кечади. Унда тасвир-
ланган жойлар мен туғилиб-ўсган қишлоққа 
жуда ўхшайди. Қисса қаҳрамонларининг га-
пириши, юриш-туриши, феъл-атвори, турмуш 
тарзи ҳам қишлоқдошларимизнинг худди ўзи. 
Шулар сабабми ёки Ойпопукнинг тақдирига 
ачинганимданми, билмадим, ишқилиб ўша 
пайтда ёзувчи Ўлмас Умарбековга хат ёзган-
ман. Нималарни ёзганман, хат адибга етиб 
борганми-йўқми, билмайман.

Кейинчалик Ўлмас Умарбеков билан та-
нишдим, пайти келиб, анча яқин бўлиб ҳам 
қолдик, турли сафарларда бирга юрдик. 
“Қуёш мен томонда” деган китобимни тақдим 
этганимда Ўлмас ака Ёзувчилар уюшмаси-
нинг раиси эди. “Яхши ном қўйибсиз китобга”, 
дегани эсимда. Ўша куни бир фурсат ада-
биёт, ижод ҳақида суҳбатлашдик. Шунда ўша 
воқеани – ўқувчилик пайтимда “Севгим, сев-
гилим”ни ўқиб, хат ёзганимни айтдим. Ўлмас 
ака кулиб қўйди-да, раҳмат, деди. Табиийки, 
эсида йўқ. У пайтларда ёзувчиларга кўплаб 
хатлар келарди, Ўлмас ака юзлаб хатлар ол-
ган, шубҳасиз.

“Севгим, севгилим” қиссаси жуда машҳур 
бўлганди. Мактабимизда “Шарқ юлдузи”нинг 
шу қисса босилган сони қўлма-қўл бўлиб 
кетган эди. Йигит-қизлар ўртасида шу қадар 
машҳур бўлгандики, ошиқ-маъшуқлар бир-
бирига хат ёзганда қизлар ўзининг исми ўрни-
га Ойпопук, йигитлар Ўктам деб ёзарди.

Қиссани ўқияпману хаёлан мактаб даври-
да юрибман. Тамакизору жўхоризорларни 
кезганимиз кўз олдимдан ўта бошлади. Та-
макининг аччиқ ҳиди димоғимга урилгандай, 
маккажўхорининг шабадада шитирлашлари 
эшитилгандай туюлди. Бизнинг туманимиз-
да – Ургутда пахта экилмас, аммо ўқув йили 
бошланиши билан бир ҳафта ўтиб-ўтмай Иш-
тихон туманига пахта теришга борар, шу би-
лан ноябрь, гоҳида декабрнинг ўрталаригача 
қолиб кетардик. Ёшлик экан-да, на ётиш-ту-
риш, на ювиниш учун тузукроқ шароит бор, 
лекин нолимасдик, ўзимизча нималардандир 
завқланар эдик. Романтика дегани шумикан? 
Балки... Ўша кезларда “Севгим, севгилим” 
қиссаси, унинг қаҳрамонлари, айниқса, Ойпо-
пук ва Ўктам бизнинг йўлдошимиз эди.

Асар ишонч ҳақида, ишончсиз ҳеч нарса 
бўлмаслиги тўғрисида. Қисса шундай якунла-

нади: “Одамлар! Севги ишончсиз бўлмайди. 
Бир-бирингизга ишонинг. Дунёда бундан кат-
та бахт йўқ!”

...Ўлмас Умарбеков Ёзувчилар уюшма-
сининг раиси вазифасидан кейин маданият 
вазири, Ўзбекистон Бош вазирининг ўрин-
босари каби масъул лавозимларда ишлади. 
Англаганим ва гувоҳ бўлганим шуки, Ўлмас 
Умарбеков ҳаётининг сўнгги дамларигача 
сира ўзгармади, оддийлигини, самимиятини, 
камтарлигини йўқотмади, ҳою ҳавасларга 
берилмади, манманлик, кибру ҳаво кўча-
сига умуман яқинлашмади. Яна бир хисла-
ти – қайси лавозимда ишламасин, ижоддан 
узоқлашмади, бир неча романлар, қиссалар, 
пьесалар, ҳикоялар, киносценарийлар ёзди. 
“Севгим, севгилим” қиссасидан ташқари 
“Одам бўлиш қийин” номли роман, “Ёз ёмғи-
ри”, “Дамир Усмоновнинг икки баҳори” каби 
асарлари ҳам ўқувчиларнинг меҳрига сазовар 
бўлди. “Қиёмат қарз”, “Шошма, қуёш”, “Комис-
сия”, “Кузнинг биринчи куни”, “Оқар сувлар”, 
“Курорт”, “Аризасига кўра”, “Ер ёнмоқда” пье-
салари Миллий театримизда ва бошқа кўплаб 
театрларда саҳнага қўйилди, томошабинлар, 
санъатшунослар эътирофига сазовор бўлди.

Ҳамза номидаги ўзбек давлат драма театри 
(ҳозирги Миллий театр)нинг Москва гастроли 
(1977 йил) репертуаридан жой олган “Қиёмат 
қарз” спектакли москвалик театршунослар ва 
мухлисларга манзур бўлгани эсимда. Бу ол-
қишларга драманинг мукаммаллиги ва бош 
роль – Сулаймон ота ролини ижро этган буюк 
актёр Шукур Бурҳоновнинг юксак маҳорати 
сабаб бўлган эди.

Адиб асарларининг аксариятида инсон 
қадри, одамларнинг бир-бирига ишончи, 
миллатимизга хос эзгулик, ҳалоллик, поклик, 
ростгўйлик, бировнинг ҳақидан қўрқиш, ҳа-
ромдан ҳазар каби фазилатлар, ёшларнинг 
пок муҳаббати улуғланади. Умарбеков асар-
ларини ўқиган китобхон беихтиёр ўзининг 
хулқ-атворига, қилаётган ишларига бир назар 
солади, фаолиятини бир қур таҳлил қилади. 
Асар қаҳрамонларига ўзини таққослаб кўра-
ди, уларнинг яхши ишларидан андоза олиш-
га, қилган хатолари, но ўрин ҳаракатларидан 
тегишли хулоса чиқаришга чоғланади. Адиб 
асарларида ўзбек характери, миллий мента-
литетимиз моҳирона тасвирланган.

* * *
Ўлмас Умарбеков суҳбати ширин, маъри-

фатли инсон эди. Юқори лавозимларда иш-
лаган пайтлари ҳам барча билан, жумладан, 
ёш ижодкорлар билан очиқ, самимий суҳбат 
қиларди. Маданият вазири бўлган йиллари 
ёш драматургларни йиғиб, гурунг қилгани, 
уларнинг таклиф-мулоҳазаларини эринмай 
эшитгани эсимда. Ўша вақтларда мен “Ўзбе-
кистон маданияти” газетасида адабий ходим 

бўлиб ишлардим. У пайтда вазирлик ҳам, га-
зета таҳририяти ҳам машҳур “Навоий, 30”да 
жойлашган эди. Бир куни бинодан чиқаёт-
сам Ўлмас ака ҳам чиқиб қолди. Салом-алик 
қилдик. У киши машинаси эшигини очди, бир 
оёғини машинага қўйди-ю, яна қайтиб тушди 
ва мен томонга юрди. Мен ҳам у киши томон 
одимладим. Очиқ чеҳра билан, ўзига жуда 
ярашган табассум билан, илтимос оҳангида 
деди: “Маданият соҳасига ҳам газетада эъ-
тибор бериб туринглар”. Очиғи, ўшанда жуда 
ҳайрон бўлганман. Мен кимман? Таҳририят-
да оддий ходимман, холос. У киши вазир! Яна 
денг, мен ишлайдиган газета Маданият вазир-
лигининг органи. Бемалол топшириқ бериши 
мумкин. Ҳамма жиҳатдан ҳақи ҳам, ҳуқуқи 
ҳам бор! Менга эмас, газета бош муҳарририга 
ҳам топшириқ беришга ҳақли, лавозими шуни 
тақозо этади.

Умарбеков ундай қилмади, ундай қилмас-
ди ҳам. Чунки у том маънодаги зиёли, ҳақиқий 
маданиятли вазир эди!

Одамнинг кимлиги, феъл-атвори сафар-
да кўпроқ билинади. Ўлмас ака билан бир 
неча сафарларда бирга бўлганмиз. Эсимда, 
80-йиллар эди. Самарқандда адабиёт бўйи-
ча қандайдир нуфузли тадбир бўлди. Унда 
иттифоқнинг деярли барча республикалари-
дан шоирлар, ёзувчилар, адабиётшунослар 
иштирок этди. Ўлмас Умарбеков Ёзувчилар 
уюшмасининг раиси эди. Анжуман уч кун да-
вом этди. Сўнгра конференция қатнашчила-
ри Қорақалпоғистон Республикасига борди. 
Адашмасам, учта верталётга чиқиб, Орол 
денгизини айланиб кўрдик. Юқоридан қараса 
денгизнинг қуриган жойлари аниқ кўринар-
кан. Оролимизнинг аҳволини кўриб одамнинг 
юраги увушиб кетади. Жон талвасасида ётган 
инсонга ўхшайди. Москвадан, турли респуб-
ликалардан келган адиблар Оролнинг аҳво-
лини ўз кўзлари билан кўргач, вазият чиндан 
ҳам жиддий ва оғир эканига амин бўлишди. 
Таниқли қорақалпоқ ёзувчиси Тўлапберган 
Қайипберганов меҳмонларга Оролнинг тари-
хи, бу аҳволга келиб қолишининг сабаблари 
ҳақида гапириб берди.

Ўша куни оқшом Қайипберганов меҳмон-
лардан бир гуруҳини уйига таклиф қилди. 
Унинг бир гапи эсимда қолган. Каттагина 
ҳовлисига ишора қилиб, деди: “Кўряпсизлар-
ми, ҳовлида ҳеч нарса йўқ: на гул, на дарахт. 
Сабаби – ҳеч нарса ўсмайди. Ҳар йил баҳор-
да турли кўчат экамиз. Қуриб қолаверади. 
Оролдан кўтарилаётган туз ерларни қотириб, 
шўрлатиб ташлаган. Экин экиб бўлмайди. 
Фойдаси йўқ... Шу аҳвол давом этаверса, яна 
ўн беш-йигирма йилдан кейин нима бўлади, 
Худо билади...”

Нима бўлгани барчамизга аён...
Ош-овқатдан сўнг ҳамма гуруҳ-гуруҳ бўлиб 

ўзаро гурунгга берилиб кетди. Кимдир ҳовли-

га чиқиб, сигарет тутатган, яна кимдир хил-
ватроқ жойни олиб, хаёлга чўмган.

Ўлмас ака анжуманга борган уч-тўрт ёш 
шоир ва ёзувчиларни бир хонага чақирди. 
Жуда очиқ, самимий суҳбатлашди, кимнинг 
қандай муаммоси бор – кимнингдир китоби 
нашриётда навбат кутиб ётипти, кимнидир 
уй-жой масаласи қийнаяпти... Хуллас, ҳар 
бир ёш ижодкорнинг ўзига яраша дарду ҳас-
рати бор. Уюшма раиси шундай муҳит ярат-
дики, ҳеч ким тортинмади, уялмади, бор гап-
ни, ўз муаммосини батафсил айтди. Ўлмас 
ака ҳаммани эринмай эшитди, баъзи маса-
лаларга аниқлик киритиб олди. Энг асосийси, 
барчанинг масаласини ён дафтарига ёзиб 
олди. Суҳбат уюшма раиси билан ёш шоир ва 
ёзувчиларнинг эмас, тенгдошларнинг ўзаро 
гурунги каби кечди.

Шундай эътиборли, ёшларга меҳрибон 
раҳбар эди Умарбеков.

Ўлмас ака билан бўлган яна бир сафар-
ни эсга олгим келди. Бу 1989 йил апрель 
ойида бўлган эди. Ўшанда Қирғизистон пой-
тахти Фрунзе (ҳозирги Бишкек) шаҳрида 
Ўрта Осиё республикалари ва Қозоғистон 
(у вақтда шундай аталарди) театрларининг 
“Наврўз-89” фестивали бўлди. Унда Фарғо-
на вилояти театри Шароф Бошбеков асари 
асосида режиссёр Олимжон Салимов қўйган 
“Темир хотин” спектакли билан иштирок этди 
ва бош совринни қўлга киритди. Фестиваль 
якунланишидан икки-уч кун олдин Ўзбекистон 
маданият вазири Ўлмас Умарбеков Бишкек-
ка борди. Ўзбекистондан фестивалга келган 
санъаткорлар, театршунослар, режиссёрлар, 
мухбирлар билан суҳбатлашди, аҳвол қан-
дайлиги билан қизиқди. Фестиваль тугагун-
ча ҳаммадан ҳол-аҳвол сўраб турди. “Темир 
хотин” ғолиб бўлгани эълон қилингач, Шароф 
Бошбековни, Олимжон Салимовни, спектакл-
да қатнашган барча ижодий ва техник ходим-
ларни табриклади. Бу ютуқдан ҳаммадан кўп-
роқ қувонди назаримда...

Ўлмас аканинг келишган бўй-басти, очиқ 
чеҳраси, кулиб турадиган кўзларига ҳамма-
нинг ҳаваси келарди. У киши майин, ёқимли 
овозда шошилмай, сўзларни дона-дона қи-
либ, чайнамай, ғижимламай гапирар эди. Бу 
жиҳатдан ҳам ҳақиқий арбоб эди-да.

Шундай одам умрининг охирги йиллари-
да оғир дардга чалинди. Бу дунёда кўз деган 
нарса ҳам бор. Ўлмас акага кўз тегмадимикин 
деб ўйлаб қоламан. Узоқ даволанди Тошкент-
да, Москвада. Иродали одам эди, сир бой 
бермади, билдирмасликка ҳаракат қилди. 
Аммо бунинг иложи йўқ эди, чунки овози чиқ-
май қолди, гапиролмай қийналар, фикрини 
қоғозга ёзиб берарди. Очиғи, унинг ҳолатини 
кўриб, ҳар қандай одамнинг юраги эзиларди. 
Шундай ҳолга тушган икки одамни кўрдим. 

Бири Ўлмас ака бўлса, иккинчиси – акаде-
мик Шавкат Воҳидов. Қандай буюк олим эди 
Воҳидов, космос соҳаси бўйича йирик мута-
хассис эди. Узоқ йиллар номи сир тутилган, 
китоблари турли тахаллуслар билан нашр 
этилган. Мустақилликка эришганимиздан ке-
йин аста-секин махфийлик олиб ташланди 
номидан. 1992 йилда Ўзбекистонда аэрокос-
мик мактабига асос солди ва узоқ йиллар ўзи 
раҳбарлик қилди...

1993 йил эди, адашмасам. Мен Президент 
девонида бош консультант бўлиб ишлар-
дим. Бир куни хонага Ўлмас ака кириб келди. 
Одатдагидай чиройли, озода кийинган, сочла-
ри силлиқ таралган, юзлари сал сўлғинлигини 
ҳисобга олмаса, ўша-ўша кўркам Умарбеков. 
Томоғини майин оқ мато билан ўраган эди, 
шарф эмас, албатта. Очиғи, бу ташрифдан 
ниҳоятда хурсанд бўлдим. Чунки бетоблиги-
дан хабарим бор эди. Шу туфайли анчадан 
бери кўрмагандим. Салом-алик қилдик. Бир-
икки сўзни қийналиб гапирди. Ҳар замонда 
томоғини ўша ўралган мато устидан секин 
босиб қўярди. Президентнинг ёрдамчиси би-
лан учрашмоқчи эканини, у жойидами-йўқ-
ми билиб беришимни, ўрнида бўлса, ўзини 
қабул қилишини сўрашимни айтди (қоғозга 
ёзиб берди). Мен Георгий Алексеевичга қўн-
ғироқ қилдим. Жойида экан. Мақсадни айт-
дим. Крайнов ҳеч иккиланмасдан келаверсин, 
деди. Бу гапдан Ўлмас ака мамнун бўлди. 
Ўша ўзига ярашган табассум билан жилмай-
ди, менга миннатдорлик билдирди. Георгий 
Алексеевичнинг хонасига кузатиб қўйдим. 
Мен Ўлмас ака Ёрдамчи билан нима мавзуда 
гаплашганини аниқ билмайман. Лекин бемор 
ҳолида ҳам оёққа туриб, жаҳд қилиб келгани-
дан ҳис қилдимки, у киши шахсий масалада 
эмас, миллат тақдирига дохил бўлган муҳим 
масалани кўтариб келган эди.

У кишини охирги кўрганим шу бўлди.
Ўлмас Умарбеков ҳаётдан эрта кетди, жуда 

эрта кетди. Олтмиш ёш-а!. Шу қисқа ҳаёти 
давомида тинмай ишлади, ижодда ҳам, иж-
тимоий ҳаётда ҳам. Шунга қарамай оддий, 
камтарона яшади, данғиллама уйлар қурма-
ди, хориж машиналаридан олмади. Росмана 
ўзбекона ҳовлида умргузаронлик қилди. Молу 
дунёга ружу қўймади. Аммо бой маънавий ха-
зина қолдирди.

Устознинг аксарият китоблари замон си-
новларидан эсон-омон ўтиб келмоқда. Улар 
бугун ҳам китобхонларнинг севимли асарлари 
қаторида турибди. Ўлмас Умарбеков бахтли 
асарлар яратган бахтли адиб. Умуман, йил-
лар, замонлар, сиёсату мафкуралар таъсир 
қила олмайдиган, ҳамма даврда ўқувчилар 
севиб мутолаа қиладиган китоблар – бахтли 
китоблардир.

Маматқул ҲАЗРАТҚУЛОВ

АСАРЛАР ЁЗГАН
БАХТЛИ АДИБ

ЭССЕ

Адабиётнинг бадиийлиги шундаки, 
у ҳаётни қандай бўлса, шундай тас-
вирлайди. Унинг мақсади – ҳалоллик 
ва ҳақиқатдир.

Антон ЧЕХОВ

Давлатимиз раҳбари бу галги таш-
риф асносида ҳам аждодларимиз-
нинг дунё тамаддунига қўшган ҳисса-
сини кенг миқёсда кўрсатиб бериш, 
ёшларимизни ана шу буюк тарихий 
меросга садоқат руҳида тарбиялаш, 
келгусида бу ноёб замонавий мас-
канда турли илмий муҳокамалар, 
баҳс-мунозаралар ўтказиш, долзарб 
ғоя ва кашфиётларни илгари суриш, 
янги илмий контентлар ишлаб чиқиш 
учун барча шароитлар яратилишига 
эътибор қаратди.

Бугунги кунда муҳташам бино қад 
ростлаб, қурилиш ишлари якунига 
етказилмоқда. Марказнинг энг асо-
сий қисмидан Қуръони Карим зали 
ўрин олади. Бу ерда мусулмон дунё-
сининг маънавий дурдонаси – қади-
мий Усмон Мусҳафи жойлаштирила-
ди. Шунингдек, Мусҳаф атрофида 
жаҳоннинг энг мўътабар Қуръон қўл-
ёзмалари, сомонийлар, қорахоний-
лар, хоразмшоҳлар, ғазнавийлар, 
салжуқийлар, темурийлар ва бошқа 
тарихий сулолалар даврида битил-
ган Каломуллоҳ нусхалари, шунинг-
дек, уларнинг эски ўзбек тилидаги 
таржималари ҳам қўйилади.

Ташриф давомида муҳтарам Пре-

зидентимиз ушбу нодир қўлёзмалар 
билан танишаркан, тарихни ўрга-
нишда катта қадамлар ташлангани, 
янги манбалар юзага чиқаётганини 
қайд этди. Президент таъкидлагани-
дек, уларни фақат ёдгорлик сифати-
да сақламасдан, халқимиз, хусусан 
ёшларга тушунарли тилда етказиш, 
жаҳон жамоатчилигига кенг тарғиб 
қилиш керак. Бу даргоҳ нафақат ўт-
миш ҳақида ҳикоя қиладиган, балки 
тарих, бугун ва келажакни боғлай-
диган, тараққиётимизнинг асосий 
йўналишларини белгилаб беради-
ган ақл-тафаккур маркази бўлиши 
зарур.

Шунингдек, Давлатимиз раҳба-
рига “Исломдан аввалги цивили-
зациялар”, “Биринчи Ренессанс 
даври”, “Иккинчи Ренессанс дав-
ри”, “Ўзбекистон XX асрда”, “Янги 
Ўзбекистон – янги Ренессанс” каби 
бўлимлар ҳамда улардан жой олиши 
кўзда тутилаётган экспонатлар ҳақи-
да маълумот берилди.

Хоразмий, Фарғоний, Форобий, 
Беруний, Ибн Сино, Бурҳониддин 

Марғиноний, Маҳмуд Замахшарий, 
Мирзо Улуғбек, Алишер Навоий, Бо-
бур Мирзо, Али Қушчи каби аллома 
ва мутафаккирлар, Имом Бухорий, 
Имом Термизий, Ҳаким Термизий, 
Абу Мансур Мотуридий, Абу Муин 
Насафий, Қаффол Шоший, Абдулхо-
лиқ Ғиждувоний, Нажмиддин Кубро, 
Баҳоуддин Нақшбанд, Хўжа Аҳрор 
Валий каби уламоларнинг ислом 
маърифатига қўшган ҳиссаси Мар-
каз контентидан алоҳида жой олади.

Юртбошимиз Марказнинг асо-
сий кириш фойесидан ўрин олади-
ган буюк алломаларимиз, тарихий 
шахслар қиёфалари акс этган маҳо-
батли рангтасвир асарлари билан 
ҳам танишди. Уларни янада тако-
миллаштириш бўйича тавсиялар 
берди. Шунингдек, марказ экспози-
цияларини бир-бирига боғлайдиган, 
замонавий кўринишдаги “Вақт дево-
ри”, “Тарих йўлаги” сингари интерак-
тив лойиҳалар билан ҳам танишди. 
Яқин вақт ичида Марказ олимлари 
томонидан аниқланган тарихий экс-
понатлар, хорижий музей ва кутуб-

хоналардан келтирилган факсимиль 
нусхалар ҳам намойиш қилинди.

Ташриф давомида Марказ улуғ 
аждодларимиз меросини чуқур 

тадқиқ қилиш, уни бугунги кун-
нинг ўткир муаммоларига жавоб 
бера оладиган ҳаётбахш кучга ай-
лантириш мақсадида Ўзбекистон 
халқаро ислом академияси, Имом 
Бухорий, Имом Термизий, Имом 
Мотуридий халқаро илмий-тад-
қиқот марказлари билан ҳамкор-
ликда фаолият юритмоқда. Кел-
гусида ана шу ҳамкорликни янада 
мустаҳкамлаш, ушбу ташкилот-
лар фаолиятини ҳар томонлама 
мувофиқлаштириш, замонавий 
таҳдидларга муносиб илмий жа-
воблар топиш лозимлиги таъкид-
ланди.
Айни пайтда Марказ томони-

дан бир қатор халқаро илмий 
муассаса ва ташкилотлар билан 
ҳамкорликда халқаро конгресс-
конференциялар, маданий мерос 
ҳафталиклари ташкил қилинмоқ-
да. Президентимиз ана шундай 
халқаро анжуманларни тизимли 
тарзда ўтказиш, хорижий ҳам-
корлар билан алоқаларни чуқур-
лаштириш, илгари сурилаётган 

ғоялар ва мақсадларни ама-
лиётга татбиқ этиш бўйича қим-
матли тавсиялар берди. Таъкид-
лаш лозимки, келгусида марказ 
биносида ана шундай хорижий 
ташкилотларнинг юртимиздаги 
ваколатхоналари ҳам иш бошла-
ши кутилмоқда.
Албатта, давлат раҳбарининг 

буюк маданий-маърифий ме-
росга бўлган улкан эътибори 
бу галги ташриф давомида яна 
бир бор ўз исботини топди. Ўз-
бекистондаги Ислом цивилиза-
цияси маркази жамоаси, ҳамкор 
ташкилотлар, илмий муассаса-
лар вакилларига бу ташриф, 
унда кўтарилган масалалар, 
қимматли йўл-йўриқ ва тавсия-
лар катта куч ва илҳом бахш 
этди, дейиш мумкин.

Рустам ЖАББОРОВ,
Ўзбекистондаги Ислом 

цивилизацияси маркази 
илмий котиби

БУЮК МЕРОСГА МУНОСИБ ЭҲТИРОМ
Бошланиши 1-саҳифада.

Давлат раҳбарининг 
“Марказ билан 

танишган одам 
ана шу тарихни 
яққол кўриб, ислом 
дини, бу аввало, 
тинчлик, тараққиёт 
ва бағрикенглик 
дини эканини, ўзбек 
халқининг дунё 
тамаддунига қўшган 
буюк ҳиссасини 
англайди”, 

деган фикрлари ҳам айни 
пайтда бу ерда олиб бо-
рилаётган ишлар мазмун -
моҳиятини белгилайди.

Бундай фожиавий ҳолатларга ўрганиб, 
бефарқ бўлиб қолаётганимиз айниқса ачи-
нарлидир. Назаримда, ҳозир инсониятнинг 
истиқболига соя солаётган энг катта таҳдид 
бу – экологик муаммолар. Негаки, урушлар, 
зиддиятлар, муҳорабаларни одамзод соғлом 
тафаккурга қулоқ тутиб, ўзаро келишиб ҳал 
этиши мумкин. Аммо башарият экологик муам-
моларга бугун жиддий эътибор қаратмаса, эр-
тага вазият буткул назоратдан чиқиб кетиши 
тайин.

Ўтган асрнинг охирларида шаклланган ва 
мутараққий дунё кун тартибидан муқим ўрин 
эгаллаган “яшил” иқтисодиёт концепцияси 
ҳам айнан атроф-муҳитни асраб-авайлаш, ин-
сон иқтисодий фаолиятининг уни ўраб турган 
маконга салбий таъсирини камайтиришга қа-
ратилгандир. Яъни, эндиликда иқтисодиётда 
асрлар мобайнида ҳукм суриб келган “Ман-
фаат – бирламчи” деган қоидадан, халқона 
айтганда, “Така бўлсину сут берсин” қабили-
даги ёндашувлардан воз кечилмоқда. Иқтисо-
дий ўсишга ҳар қандай йўл билан эмас, балки 
атроф-муҳитга зарарни имкон қадар камайти-
риш орқали эришиш ғояси илгари сурилмоқда.

“Яшил” иқтисодиёт, циркуляр иқтисодиёт, 
чиқиндисиз иқтисодиёт, ёпиқ иқтисодиёт, тик-
ланадиган ресурслар иқтисодиёти, барқарор 
иқтисодиёт каби атамалар ўзаро маънодош, 
бир-бирини тўлдирувчи йўналишларни акс эт-
тиради. Улар чизиқли, яъни анъанавий иқтисо-
диётга муқобил янги тараққиёт моделларидир. 
Қандай истилоҳ ишлатилмасин, моҳият, мақ-
сад ва марра битта: давлатлар атроф-муҳитни 
асраши, иқтисодиётнинг экологик йўналишига 
урғу бериши, пировардида инсон, табиат ва 
тараққиёт ўртасида мувозанатга эришиши ке-
рак!

Яшил иқтисодиёт модели инсоннинг табиий 
бойликларни масъулият билан истифода эти-
ши, иқтисодий тараққиёт дея атроф-муҳитга, 
одамлар саломатлигига етказилаётган зиён-
зарардан кўз юммасликни талаб этади. Бу эса, 
ўз навбатида, ишлаб чиқаришда ресурслар 
сарфини камайтириш, тикланадиган манба-
ларни ўзлаштиришга эътибор қаратиш, уму-
ман, табиатга муносабатда оқилона, одилона 
ёндашувни тақозо қилади.

– Муаммога алоҳида эътибор қарати-
либ, уни бартараф этишга давлат миқё-
сида, тизимли равишда киришилаётгани 
қувонарли, албатта. Зотан, атроф-му-
ҳитни асраш масаласи бирор замонда ҳо-
зиргидек долзарб, ўткир муаммога айлан-
ган эмас. Мудом “ўт балоси, сув балосидан 
асрасин” деб дуо қилиб юрадиган халқи-
миз тўрт унсур келтираётган турфа му-
сибат, балоларга дучор бўлмоқда. Бу та-
биат қасдими ёки хом сут эмган бандаи 
ожизларнинг хатосими?

– Табиат инжиқ ва ўжар хилқат. У билан ҳи-
соблашмаслик катта йўқотишларга олиб кели-
ши тайин. Советлар даврида “Биз табиатдан 
инъом кутиб ўтирмаймиз, балки ундан тортиб 
оламиз” қабилида ғайриахлоқий шиор бор эди. 
Алқисса, биз табиатдан асрлар мобайнида гў-
зал юртимиз “кокилларини ювган” Амударё ва 
Сирдарёни тортиб олдик. Оқибати аён: муаз-
зам Орол денгиз қуриб бормоқда, чўллашиш 
жараёни кучайиб кетган.

Миллий атроф-муҳит маълумотлари марка-
зининг (NOAA) Глобал иқлим ҳисоботида 2023 
йилнинг ҳар ойи энг иссиқ ойлар қаторига кир-
гани, йилнинг иккинчи ярмида (июнь– декабрь) 
ойларнинг барчаси рекорд даражада иссиқ 
бўлгани қайд этилган. Хусусан, июль, август 
ва сентябрь ойларида глобал ҳарорат ўртача 
кўрсаткичдан 1,0оС юқори бўлган. Ойларнинг 
кетма-кет равишда ўта иссиқ келиши илк бор 
кузатилган.

Ўзбекистонда эса ўртача йиллик ҳаво ҳаро-
рати аксар ҳудудларда меъёрдан 1,6 – 2,3оС, 
Оролбўйи ва чўл зоналарида ўртача 2,9 – 
3,1оС гача юқори бўлди. Мамлакатимизнинг 
фақатгина тоғли ҳудудларида ўртача йиллик 
ҳарорат жаҳон нормасидан ошмади ва 0,5 – 
0,9оС гача қайд этилди. Соҳа мутахассислари 
фикрича, Ўзбекистон мавсумий сув тошқинла-
ри ва қурғоқчилик туфайли гидрометеорологик 
хатар ва табиий офатлар хавфи мавжуд мам-
лакатлар сирасига киради. Қолаверса, кўчки-
лар, чигирткалар бостириб кириш хавфи ҳам 
мавжуд.

Иқлим ўзгариши ортидан қишлоқ хўжали-
ги учун об-ҳаво шароитининг ёмонлашиши, 
ҳосилдорликнинг пасайиши ва фавқулодда 
ҳодисалар сонининг ошиши озиқ-овқат хавф-
сизлигига жиддий таъсир кўрсатмоқда. Бугун-
ги кунда озиқ-овқат хавфсизлиги ҳукуматлар, 
халқаро ташкилотлар ва бутун дунё олдида 
турган энг долзарб ва мураккаб муаммолар-
дан бири бўлиб қолмоқда. БМТ маълумотла-
рига кўра, дунёда 828 миллиондан зиёд одам 
сурункали очликдан азият чекаётир. Кўплаб 

мамлакатларда тўйиб овқатланмаслик, айниқ-
са, болалар ўртасида кўп учрамоқда. “Бўш қоп 
тик турмас”, дейди доно халқимиз. Озиқ-овқат 
етишмовчилиги бутун бошли авлодларнинг 
жисмоний ва руҳий ривожланишдан ортда қо-
лишига сабаб бўлаётир.

– Экологик маданият, атроф-муҳитни 
асраш ҳақида гап очилса, Ғарбнинг му-
тараққий давлатлари ўрнак қилиб кўр-
сатилади. Европа давлатларида кўчаю 
хиёбонлар ёғ тушса ялагудек тоза экани 
ёки япониялик мухлислар футбол ўйи-
нидан сўнг стадионни кўнгилли равиш-
да тозалаб кетишига барчамиз таҳсину 
тасанно айтамиз ва беихтиёр ўз камчи-
ликларимизни танқид қилмоққа тушамиз. 
Ўйланиб қоласан киши: ўтмишда ҳам биз 
атроф-муҳитни асрашга ҳозиргидек бе-
парвомидик ё кейинчалик бу иллатга муб-
тало бўлдикми? Ахир, уят, увол, андиша, 

фаросат, дид, сажия... каби бошқа тил-
ларга айнан таржима қилиб бўлмайдиган 
сўзларимиз кўп-ку?!

– Тўғри айтдингиз, атроф-муҳитни асраш 
бобида Ғарбий Европа мамлакатлари, қола-
верса, Кунчиқар ўлкадан ўрнак, ибрат олса 
арзийдиган жиҳатлар бисёр. Шу билан бирга, 
айрим масалаларда велосипедни қайта ихтиро 
қилиб ўтирмаган ҳам маъқул. Минг йиллар да-
вомида шаклланган миллий урф-одатларимиз, 
исломий қадриятларимиз борки, агар уларга 
оғишмай риоя қилсак, мутараққий дунё  га ҳам 
ибрат кўрсата оламиз. Бинобарин, экологик 
маданиятни фақат расмий қонун-қоидалар би-
лангина қарор топтириш мушкул. Масаланинг 
маънавий-ахлоқий жиҳатлари ҳам катта аҳа-
миятга эга.

Табиий бойликларни кўз қорачиғидек ас-
раш, оқилона харжлаш исломда неъматларга 
шукроналик ва ибодат сифатида қаралади. 
Неъматларни, табиий бойликларни ҳавога со-
вуриш, исрофгарлик тақиқланади.

Асрлар оша яшаб келаётган ислом руҳи 
билан суғорилган урф-одатларимиз, анъана-
ларимиз ҳам она табиатни асрашга ўргатади. 
Масалан, оқар сувга супринди, чиқинди таш-
лаш қаттиқ қораланган. Бугун эса айрим юрт-
дошларимиз катта анҳорларга канализация 
сувини оқизишдан ҳам уялмаётир. Шу қадар 
бефарқ, лоқайд бўлиб кетдикки, ичимлик суви 
исроф бўлишига ҳам томошабинмиз, ҳатто но-
соз жўмракни алиштириб қўйишга ярамаймиз. 
 Оилада ўғил фарзанд туғилса, унга атаб кўчат 
экишдек гўзал одатимиз бор эди. Хўш, қай би-
римиз фарзандимизга атаб ерга ниҳол қада-
дик? Бу одатни-ку қўйинг, “Яшил макон” деб 
аталган хайрли ташаббусни ҳам гоҳида кўзбўя-
мачиликка айлантириб юбормаяпмизми?!

– Нурислом ака, айтганларингиздан 
англашилмоқдаки, тарихнинг турли давр-
ларида халқимиз қайси дин ё мазҳабга эъ-
тиқод қилмасин, табиатни асраш, она 
заминни эъзозлаш, берилган неъматлар-
нинг қадрига етиш каби эзгу хислатлар 
унинг фитратида мавжуд бўлган. Бугун 
зеҳниятимиз пучмоқларида мудраб ётган 
ўша хислатларни қайта уйғотмоқ учун ни-
малар қилишимиз керак?

– Кўнгилда бот-бот бош кўтариб қоладиган 
оғриқли саволни бердингиз, Олимжон иним! 
Дарҳақиқат, табиатни онадек эъзозлаш хал-
қимиз фитратида жо бўлган хислат, яъники 
жибиллий фазилат. Пинакка кетган, мудроқ 
босган хислатларни уйғотиш учун сизу биз, жа-

миятдаги барча зиёлилар бир ёқа, бир енг бў-
либ ҳаракат қилишимиз, маърифий тарғиботни 
кучайтиришимиз керак, назаримда.

Сирасини айтганда, исломда экологик мада-
ният ва масъулият табиатга ҳурмат, уни асраб-
авайлаш ва бойликлардан оқилона фойдала-
ниш тамойилларига асосланади. Қуръон ва 
ҳадисда одамзоднинг ернинг қўриқчиси сифа-
тидаги роли таъкидланади, Аллоҳнинг инъом-
ларини ҳурмат қилиш лозимлиги уқтирилади.

Пайғамбаримиз Муҳаммад (с.а.в.) ҳам ат-
роф-муҳитни муҳофаза қилиш масаласига 
доир тавсия, кўрсатма ва буйруқлар берган-
лар. Ҳадисда бундай дейилади: “Агар бирор 
банда кўчат экадиган бўлса, ундан инсон, ҳай-
вон ёки қуш еса, бу ўша бандага қиёмат куни-
гача садақаи жория бўлади” (Муслим ривояти). 
Ёки “Эртага қиёмат деса ҳам кўчат экинг” деган 
мазмундаги ҳадисни ёдга олайлик.

Пайғамбаримиз тупроқни қуритмаслик, унга 

дам бериш ва ерга ишлов бериш қоидаларига 
риоя қилишни ҳам буюрганлар. Шунингдек, у 
зот дарахтларни заруратсиз кесиш ва ўсимлик-
ларни йўқ қилишдан қайтарганлар.

Ҳаво кўзга кўринмаса-да, беназир ҳаётий 
манбадир. Исломий таълимот ҳам уни тоза 
сақлашни уқтиради. Аҳоли яшаш жойларига 
чиқинди ташлаш ва соғлиқ учун зарарли чиқин-
диларни ёқишни ман этади. Бу каби ҳадислар-
дан табиатни асраш ҳам инсоний, мусулмоний 
бурчимиз экани ойдинлашади.

– Саволим кескинроқ оҳангда бўлса маъ-
зур тутгайсиз, домла. Ўтмишда бутун 
дунёга устозлик қилганимиз ҳақида кўп 
гапирамиз. Ғарб ҳатто санитария-гигие-
на қоидаларини ҳам мусулмон Шарқидан 
ўрганган деймиз кўксимизга уриб. Мозийда 
жумлаи жаҳонга муаллимлик қилганимиз 
ҳақ-рост, уни рад этмоқчи эмасмиз. Аммо 
ҳадеб тарихий шуҳратдан баҳс этиш би-
лан бугунимиз ўзгариб қолмайди-да. Хўш, 
атроф-муҳитни асраш борасида бугунги 
мусулмон дунёсидаги вазиятни қандай ба-
ҳолайсиз?

– Эътибор берсангиз, суҳбат давомида му-
возанат, меъёр каби тушунчалар хусусида 
бир неча ўринда фикр билдирдим. Назарим-
да, тарихий хотира, тарихий ғурур бобида ҳам 
меъёрни унутмаган маъқул. Бевосита саволда 
кўтарилган масалага келсак, мусулмон  дунё си 
аста-секин бўлса-да атроф-муҳитни асраш 
нечоғли муҳим эканини англаб бормоқда. Ху-
сусан, XXI асрда кўплаб мусулмон мамлакат-
ларида исломий тамойилларга асосланган 
экологик ҳаракатлар пайдо бўлди.

Глобал мусулмон иқлим тармоғи (Global 
Muslim Climate Network) дунё бўйлаб мусулмон 
фаолларни бирлаштириб, иқлим ўзгаришига 
қарши курашиш ва табиий ресурсларни муҳо-
фаза қилишга чақиради. Бу тузилма халқаро 
саммитларда экологик масалаларни илгари су-
ришда муҳим роль ўйнамоқда. “Яшил масжид” 
ташаббуси орқали дунё бўйлаб масжидлар 
қуёш энергиясига ўтмоқда. Бундан ташқари, 
ёмғир сувини йиғиш тизимлари ўрнатилмоқда, 
экологик таълим тадбирлари ўтказилмоқда.

2015 йилда ислом уламолари ва етакчилари 
Иқлим ўзгариши бўйича Ислом декларацияси-
ни қабул қилди. Ушбу ҳужжатда мусулмон мам-
лакатлари иқлим ўзгаришига қарши фаол кура-
шиш ва барқарор ривожланиш тамойилларини 
амалга оширишга даъват этилган.

Мусулмон давлатлари бу йўналишда кўп-
лаб дастурларни амалга оширмоқда. Масалан, 
Саудия Арабистонининг “Яшил Саудия” дасту-
ридан кўзланган мақсад ўрмон плантациялари 
майдонини кўпайтириш, чўлланишга қарши ку-
рашиш ва карбонат ангидрид чиқиндиларини 
камайтиришдан иборат. Ушбу дастур доираси-
да 10 миллиард туп дарахт экиш режалашти-
рилган.

Бирлашган Араб Амирликларида барқарор 
урбанизм намунаси ҳисобланган Масдар шаҳ-
ри барпо этилмоқда. Бу маскан қайта тиклана-
диган энергиядан фойдаланади, чиқиндилар 
минималлаштирилади ва атроф-муҳитни сақ-

лаш учун инновацион технологиялар жорий 
қилинади.

Кўп нуфусли Индонезия ҳам ўрмон ва био-
логик хилма-хилликни муҳофаза қилиш бўйича 
лойиҳаларни амалга оширмоқда. Бу борада 
дарахт кесишни камайтириш, мангров экотизи-
мини тиклаш ташаббусларини қайд этиш жоиз.

Кузатув ва таҳлиллар тарихий амалиётдан 
тортиб, замонавий ташаббусларгача – ис-
ломнинг табиатни муҳофаза қилиш анъана-
си мусулмон жамиятларида атроф-муҳитни 
муҳофаза қилиш ва барқарор ривожланишга 
фаол ҳисса қўшишини кўрсатади. Келтирилган 
мисоллар экологик масъулият ислом дунёқа-
рашининг ажралмас қисми экани ва у глобал 
экологик муаммоларни ҳал қилишда муҳим 
восита бўлиб хизмат қилишини яна бир карра 
тасдиқлайди.

Исломга хос экологик тамойилларни халқа-
ро миқёсда жорий этишда бир қатор қийинчи-

ликлар ҳам мавжуд. Аввало, глобал экологик 
мунозараларда ислом қадриятлари ва улар-
нинг барқарор ривожланишга таъсир сало-
ҳияти кўпинча етарлича баҳоланмайди. Бунга 
исломий экология тамойилларини тарғиб қи-
лувчи илмий нашрлар ва ўқув дастурлари йўқ-
лиги ҳам сабаб бўлмоқда. Боз устига, айрим 
мусулмон давлатлари барқарор ривожланиш 
тамойилларига зид бўлган сиёсий беқарорлик, 
маблағ етишмаслиги ва нефть-газга қарамлик 
важидан экологик дастурларни амалга оши-
ришда қийинчиликларга дуч келмоқда.

Исломий экологик тамойилларни глобал ми-
қёсда жорий этиш талай мушкулотларни енгиб 
ўтишни тақозо этади. Бироқ бу жараён янада 
барқарор ва экологик масъулиятли жамиятни 
шакллантириш учун кенг истиқболларни оча-
ди. Исломий қадриятларнинг халқаро барқарор 
ривожланиш дастурларига муваффақиятли ин-
теграциялашуви сайёрамизни келажак авлод 
учун сақлаб қолишда муҳим ўрин тутади.

– “Яшил” иқтисодиётга ўтиш давр та-
лаби эканини ҳамма бот-бот такрорлай-
ди. Нима деб ўйлайсиз, табиий хомашё   
– нефть ва газ захирасига бой бўлган Ўз-
бекистон “яшил” иқтисодиёт ривожидан 
манфаат кўрадими?

– Шубҳасиз, “яшил” иқтисодиётга ўтиш – 
давр талаби. Зотан, ундан бошқа муқобил 
йўлнинг ўзи йўқ. У анъанавий иқтисодиётнинг 
замонавий ривожланиш модели ҳисоблана-
ди. Инсоният олдида икки йўл турибди: ё тик-
ланмайдиган ресурсларни истеъмол қилиб 
тугатиш орқали сайёрамиздаги экологик ва-
зият бутунлай издан чиқарилади (Табиий ре-
сурсларнинг ҳам чеки-адоғи бор. Ҳозирнинг 
ўзидаёқ газ, нефть, кўмир ва бошқа қазилма 
бойликларни ковлаб олиб, борган сари ернинг 
пастки қатламларига тушиб бормоқдамиз. Бу 
эса қазиб олиш харажатларини кўпайтирмоқ-
да) ёинки ўз вақтида этакни йиғиб, “яшил” иқти-
содиётга ўтилади, шу орқали одамларнинг ри-
соладагидек ҳаёт даражаси таъмин этилади.

Бу талаблар дунё иқтисодиётининг ажрал-
мас субъектига айланган Ўзбекистонга ҳам 
дахлдор, албатта. Ўзингиз хомчўт қилиб кў-
ринг, мамлакатимизда 1 доллар ялпи ички 
маҳсулот ишлаб чиқариш учун 0,4 кг нефть эк-
виваленти сарфланади. Бу жаҳондаги ўртача 
кўрсаткичдан (0,11 кг) 3,6 баробар кўпдир. Боя 
айтганимиздек, “яшил” иқтисодиёт энергия 
сарфини минималлаштириш ва қайта тикла-
нувчи энергия манбаларига ўтишни ёқлайди. 
Ўзбекистондаги иссиқхона газлари чиқиндила-
рининг 90 фоизидан зиёдроғи карбонат ангид-
рид ва метан билан боғлиқ бўлиб, бу ҳудудлар 
экологик ҳолатига салбий таъсир кўрсатмоқда. 
Бундай вазиятда экологик тоза транспорт ва 
энергия тежовчи технологиялардан фойдала-
ниш орқали зарарли чиқиндини камайтириш 
мумкин.

“Яшил” иқтисодиётни ривожлантириш учун 
сув ва энергия каби табиий ресурслардан те-
жамкор фойдаланиш технологияларини жорий 
этиш, иссиқхона газларини камайтириш ташаб-
бусларини қўллаб-қувватлаш зарур. Дарвоқе, 

янги ташаббуслар нафақат экологик вазиятни 
яхшилаш, балки мамлакат иқтисодиётини мус-
таҳкамлаш, янги иш ўринларини яратиш имко-
нини ҳам беради.

– Яқин фурсатда атроф-муҳитни асраш 
ва “яшил” иқтисодиётга ўтишни жадал-
лаштириш бўйича давлат дастури амалга 
татбиқ этилади. Давлатнинг бу борадаги 
вазифалари маълум. Хўш, жамият аҳли, 
ватандошларимиз ушбу муаммоларни 
тезроқ бартараф этиш учун нималарга 
эътибор бериши лозим деб ҳисоблайсиз?

– “Яшил” иқтисодиётга ўтиш борасида ҳуку-
матимиз томонидан кенг кўламли ишлар амал-
га оширилаётгани рост. “Ўзбекистон – 2030” 
стратегиясининг учинчи устувор йўналиши 
“Сув ресурсларини тежаш ва атроф-муҳит-
ни муҳофаза қилиш” деб аталади. Бу йўна-
лишга мувофиқ, ҳар йили 200 млн туп дарахт 
экиш ва мамлакатда яшиллик даражасини 30 
фоизга етказиш, боғлар, “яшил белбоғ”лар, 
дарахтзорларни барпо этиш, ўрмонзорларни 
кўпайтириш, айниқса, Оролбўйи минтақасида 
ўрмонзорларни 2,3 млн гектарга етказиш каби 
вазифалар қўйилган. Бу шоён таҳсинга лойиқ, 
албатта. Аммо бу борада шахсий намуна ва 
масъулиятнинг ролини инкор этиб бўлмайди. 
Сувсиз, қум-тошлоқ ерга навниҳолни қадаб 
қўйган билан дарахтзор барпо бўлиб қолмай-
ди. Уни парваришлаш лозим, ахир. Юртимизда 
дарахт кесишга мораторий эълон қилингани-
дан барчанинг хабари бор. Бироқ баъзи ҳудуд-
ларда дарахткушлик давом этмоқда. Пулдор 
ташкилотлар, валломатлар арзимаган жарима-
ни тўлаб, номига бир-икки кўчат тиқиб қўйиши 
мумкин. Лекин у кўчат қачон ўсиб-улғаяди-ю, 
қачон соя-салқин, кислород беради? Демак, 
Ўзбекистонни, шу азиз Ватанни севадиган ҳар 
бир зиёли, ҳар бир фуқаро бу ишга масъул бў-
лиши керак. Дарахтзор барпо қилиш қанча туп 
кўчат экиш билан эмас, қанча туп кўчат парва-
риш қилиш ва ўстириш билан баҳоланиши ке-
рак.

Бу борада яна бир эътиборга молик масала 
бор. Исломда экологик масъулиятнинг асосий 
тамойилларидан бири мўътадилликка риоя 
қилиш ва исрофга йўл қўймасликдир. Аввалги 
саволларга жавобларда таъкидлаганимиздек, 
Қуръони Карим ва ҳадиси шарифда исрофгар-
чилик, ҳаддан ошиш нафақат табиатни, балки 
жамиятни ҳам ҳалокатга олиб келувчи иллат 
экани қайта-қайта таъкидланган, кераксиз ҳа-
шамат, ортиқча ҳою ҳавас қораланган. Бундай 
оқилона ёндашув ресурсларни тежаш, атроф-
муҳитга юкни камайтириш ва экологик офат-
ларнинг олдини олишга ёрдам беради.

Эътибор қилинг-а, етарлича сақлаш ва та-
шиш инфратузилмаси, шунингдек, қайта иш-
лаш даражасининг пастлиги туфайли катта 
миқдорда неъматлар исроф қилинади. Оқибат-
да жаҳон бўйича озиқ-овқат маҳсулотларининг 
қарийб учдан бир қисми нобуд бўлади. Бу жами 
ишлаб чиқарилган озиқ-овқат маҳсулотлари-
нинг 1,5-2 млрд тоннаси чиқинди сифатида 
ташлаб юборилади, демакдир. Ваҳоланки, ин-
соният йўқотадиган озиқ-овқатнинг чорак қисми 
бутун дунёда очлик муаммосини ҳал қилишга 
етади. Маълумотларга кўра, Ўзбекистонда ҳар 
йили 3 млн тонна озиқ-овқат чиқиндига ташла-
нади. Одамни сескантирувчи рақам-а, шундай 
эмасми?!

Чиқиндилар атроф-муҳитга салбий таъсир 
кўрсатиши маълум. Ҳозирча мамлакатимизда 
чиқиндиларни йўқ қилиш бўйича анъанавий 
усул (полигонларга кўмиш) амал қилмоқда. Бу 
ҳолатда заҳарли моддалар тупроқ, ерости сув-
лари, ҳаво ва умуман, атроф-муҳитни ифлос-
лантиради. Метан ва бошқа иссиқхона газлари 
ҳам иқлимга салбий таъсир кўрсатади. Шуни 
эътиборга олиб, Миллий стратегияга маиший 
чиқиндиларни 50 фоизга қисқартириш вазифа-
си киритилган. Маиший чиқиндини қайта иш-
лаш ва ундан экологик тоза маҳсулот ишлаб 
чиқарувчи кластерлар тизимини жорий қилиш 
ишларини ҳам кенгайтириш мақсадга муво-
фиқдир.

Қаҳрамон шоиримиз Абдулла Орипов бир 
шеърида Ер сайёрасини “курраи қутлуғ” деб 
алқайди. Мана шу биргина ибора замирида 
она замин нақадар азиз ва мўътабар экани ҳа-
қида улуғвор ҳикмат ётади. Маълумки, ҳар бир 
ҳикмат асрий тажриба ва хулосалар самари 
ўлароқ дунёга келади. Шу ҳикмат ҳар биримиз-
ни огоҳликка чорламоғи лозим.

Олимжон ДАВЛАТОВ 
суҳбатлашди.

ÊÓÐÐÀÈ £ÓÒËÓ¢ÍÈ 
ÀÑÐÀÌÎ£ ÊÅÐÀÊ!

Бошланиши 1-саҳифада.

Ҳатто оддий капалакнинг парвози 
учун ҳам бутун бир осмон керак.

Пол КЛОДЕЛ

Раҳматли аммам Ҳалима Ҳасан қизи 
1906 йил туғилган эди. 28 ёшида қиш-
лоқда ташкил қилинган илк колхозга 
киради ва 32 йил ишлаб, 6 сўм билан 
кексалик нафақасига чиқади. Бу пулга 
ўша вақтда – ўтган асрнинг олтмишин-
чи йиллари бошларида бир ярим кило 
гўшт берган.

“Колхозда иш оғир эди – эркаклар қатори 
ишлардик. Бригадирлар бошимизда қамчи 
ўқталиб туришарди. Қиш бўйи одамлар-
нинг молхоналаридаги гўнгни дала бошига 
таширдик. Икки аёл бели букилганча оғир 
замбилни минг азоб билан далага элтар-
дик. Экиш вақти техника камлигидан қўли-
миздан кетмон тушмасди. Униб чиққан ғў-
зани яганалашдан бошлаб токи теримгача 
отиздан чиқмасдик – гўнг ташланган отизни 
ёввойи ўтлар босиб кетарди. Пахта терими 
куз бошламасидан қора қишгача чўзилар-
ди. Қор тагида қолган кўракларни териб, 
пахтасини ситиб олардик... Шу ишимизга 
яраша ҳақ берса гўрга! Колхоз “иш куни” 
учун бир кило буғдой берарди, холос. Агар 
пахта режаси бажарилмаса уям йўқ. Иш 
ҳақини пулда бериш эллигинчи йиллар ик-
кинчи ярмида бошланган. Ундаям бир ой 
тинмай ишлаб, бир қоп унга зўрға етадиган 
пул олардик. Шундай замонларни кўрдик”.
Бу гапларни раҳматли аммам кўп, кейин-

чалик ҳам (ҳаётда кўп заҳматлар чеккан 
аммам салкам тўқсон йил умр кўрди) аф-
суслар билан сўзлаб берарди.
Раҳматли онам урушдан қайтган отамга 

турмушга чиққан кунидан бошлаб колхозчи-
га айланган. Тўнғич фарзанди Отахон акам 
бир ёшида бевақт вафот этган экан. Онам 
эслардики: “Қўлимда эмизикли болам би-
лан ҳар кун саҳарда отизга чиқаман. Аксар 
аёлларнинг қўлида боласи бор. Беш-ўн ча-
қалоқни кексароқ бир кампир дала бошида 
боқиб ўтиради. Болалар йиғлаганида эми-
зиб келиш учун беш дақиқа вақт беришади.
Бир куни бола қараб ўтирган кампир чал-

ғиган, менинг болам иштонини ҳўллаб, шу 
ҳолида ухлаб қолган. Кечқурун иссиғи кў-
тарилиб кетди, ўзимизча даволаган бўлдик 
(у вақтлари дўхтир дегани қайда). Иссиғи 
тушмай, бадани кўкариб кетди. Бечора бо-
ламни колхоз деган бало еди”.
Қишлоғимизда Рийимбой “пот-пот” деган 

киши бўларди. Бутун умр колхозда трак-
торчилик қилган. Унинг аёлининг бир оёғи 
йўқ – улама “ёғоч оёғи” билан яшаб ўтди. 
Кексалар айтишардики, шу аёл икки яшар 
гўдак вақтида онаси уйда қарайдиган одам 
йўқлигидан ўзи билан дала бошига олиб 
борган. Ғўзани бегона ўтлардан тозалаган 
вақтида қизалоғи бошқа болалар билан 
дала четида ўйнаб чарчаб, пайкалда ух-
лаб қолади ва ғўза қатор ораларига ўғит 
бераётган трактор унинг бир оёғини узиб 
кетади...
Отам қишлоқда биринчи бўлиб трактор 

ҳайдаган. Қишда тракторларни ўн беш ча-

қирим узоқдаги “МТС” деган идорага олиб 
бориб, таъмирлашган. Ҳар куни тонгда 
пиёда йўлга чиқиб, ўша идорага бориб, кеч-
қурун қайтишган. Уруш бошланиши билан 
ҳукуматнинг ишга йигирма дақиқа кечиккан-
ларни маҳкамага тортиш ҳақидаги буйруғи 
чиқади ва отам айнан 22 дақиқа кечиккани 
учун 6 ойга қамалади. Хива шаҳридаги қа-
моқхонада бир ой ётгач “айбимни қоним би-
лан юваман” деб ариза ёзиб, урушга кетади 
ва Берлингача боради.
Отам 44 йил меҳнат стажи билан қари-

лик нафақасига чиқди. Пенсияси 96 сўм 
эди. Бу пенсия билан катта рўзғор қозонини 
қайнатиб бўлмаслигини англаб (бу пайтда 
колхоз деб соғлиғини йўқотган онам оғир 
хасталикка чалинганди), яна ўн йил ишла-
ди. Сўнг уруш иштирокчиси сифатида на-
фақасига озроқ қўшишди – 108 сўм бўлди.

...Хрушчев томонидан “Коммунизм қу-
рувчисининг ахлоқ кодекси” қабул қилин-
ган, “Американи қувиб ўтамиз” шиори кун 
тартибига чиққан, 1980 йилда ҳамма ком-
мунизмда яшайди, деган тарғиботга зўр 
берилган замонларда – 1964 йили мактаб-
га оёқяланг борганман. Бу пайтда уч опам 
ҳам ўқувчи эди. Отам “қизларнинг кўнгли 
нозик бўлади”, деб ёз ойларидаги маоши-
дан уларга кийим-кечак олиб берган. Мен-
га навбат келганида пули қолмаган. Август 
ойи учун маош (70 сўм атрофида эди) ол-
гунича бирор ҳафта мактабга ялангоёқ қат-
наб юрдим.
Ўша йиллари барча оилаларда бир анъ-

ана бўларди. (Буни ҳозиргилар тилида 
“тежамкорлик” десак аждодларимиз усти-
дан кулган бўламиз). Оилада тўнғич қизга 
тор, калта келиб қолган кийимни синглиси, 
ундан сўнг яна бир синглиси кийиб тўзди-
рарди. Мендан катта уч опам борлиги учун 
уларнинг кийим-кечаги шу тариқа биридан 
бирига ўтар, бу бир ўзи ишлайдиган отам 
учун жуда қулай – ойдан-ойга рўзғор қо-
зонидан ортмайдиган маошини тежашга 
имкон берарди. Мендан кейинги укаларим 
барчаси қиз бўлганлиги учун тор, калта ке-
либ қолган кийимларим (бўз кўйлак, чолвор 
иштон, таги ейилган туфли) тоғамнинг мен-
дан бир яшар кичик ўғлига насиб қиларди. 
(Шу эски-туски кийим учун тоғам онамга 
бир қоп жўхори бергани эсимда).
Мактабга борган тенгқурларимнинг янги 

либослари бир йил ўтмай ямоқ кўра бош-
ларди. Ямоқ солинган кийимда юриш ўтган 
асрнинг саксонинчи йилларида ҳам одатий 
ҳол эди. Бунинг учун ҳеч ким кулмас, чунки 

ямоқ солинмаган кийим кам топиларди.
Ҳозирги авлод тушунмайдиган “чегачи” 

деган касб эгаси бўларди. Чегачи синган 
идиш-товоқ, коса, пиёла, чойнакка чега 
соларди. Чархланган мис симдан чандиб, 
қандайдир елим суюқлик билан бутлаб бе-
рарди.
Чегачилик касб сифатида ўтган аср адо-

ғида ўз-ўзидан йўқолиб кетди. Ҳозирда 
бирор идишга сал заха етса “Синиқ идиш 
баракани қочиради”, деб ташлаб юбори-
шади. Кексаларнинг айтишича, бу одат 
қадимда – юртимизда улкан салтанатлар 
қад ростлаган, фаровон даврларда пайдо 
бўлган. Совет даврига келиб эса... бу одат 
унутилган ва мустақиллик йилларида яна 
қайта тикланди.
Яна эслайман. Элатимизда амакимиз 

мулла Умар бувадагина иккита гилам бў-
ларди. Амакимиз қўй боқиб, жунини Тош-
ҳовузга олиб бориб сотиб, шу ёқдан гилам 
келтирган экан. Бу гиламларни уй девори-
га осиб, мақтанишни яхши кўрган. Отам 
1968 йили колхоздан бир йиллик меҳнати 
учун 780 сўм “йиллик пули” олгач гилам ха-
рид қилган. Ҳазорасп бозорига бориб, олиб-
сотардан бир гиламни 500 сўмга олганмиз. 
(Ўша вақтда бу гилам Хивадаги гиламчилик 
фабрикасида тўқилар, аммо дўконларда 
сотилмас, икки ҳисса баҳосига қўлдан то-
пиларди). Бу гиламда ўтириш бизларга на-
сиб қилмади, қўлда босилган кигиз устида 
болалигимиз ўтди – гилам 1980 йилларгача 
уйимиз деворида осилиб турди.
У уйимиздаги ягона жиҳоз эди.
Ҳозир турли ўлчамдаги гилам ва ги-

ламчаларни даҳлизга ҳам тўшашади. Энг 
камбағал ҳисобланган хонадонда ўнтача 
гилам бор.
Бизлар таълим олган бошланғич мак-

таб лойдан тикланган беш хонали бир 
бино эди. Осмондан тўрт томчи ёмғир ёғса 
синф хонасининг чипта шифтининг лой-
сувоғи парталар устига “тап-тап” тушар, 
хонанинг чакка ўтмайдиган бир бурчаги-
да сиқилишиб, дарсни давом эттирардик. 
Ўша мактаб биздан кейин яна йигирма 
йил – 1990 йилларгача фаолият юритди. 
Аммо томи шифер кўрмади. Умуман, одам-
лар уйларини шифер қилишга кейин – ис-
тиқлол арафасида киришди. Уй деворлари, 
ичкари хоналарини замонавий кўринишда 
сувоқ қилиш ҳам шу замонларда аста-се-
кинлик билан бошланган (Ҳозирда эса қад 
ростлаган иморат борки, “евротаъмир” қи-
линяпти).

Енгил машиналар жамоа хўжаликлари, 
идора-ташкилотлар илтимосномаси билан 
туман партия қўмитаси бюроси қарорига 
кўра мукофот тарзида ажратиларди (Ата-
маси мукофот бўлгани билан бахти чопган 
одам уни нақд пулини тўлаб оларди).
Ўша йиллари келин туширадиган хо-

надонлар бахмал кўрпа-тўшакларни сеп 
қилишни русумга киритишди ва бахмал 
“дефицит” матога айланди. Тўй қиладиган 
оилага райқўмнинг бюро қарори билан ўн 
беш метрча бахмал берилганига, ишона-
сизми? Олти миллион тонна пахта ва яна 
неча юз минг тонна пилла етиштирадиган 
халқ бир парча матога зорлиги қайси қолип-
ларга сиғади? (Кулгили томони шуки, ўтган 
асрнинг 90-йиллари охирида юртимизга 
видеомагнитафон деган матоҳ кириб кела 
бошлади. Япония, Жанубий Кореядан кел-
тирилган ушбу электрон матоҳларни ҳам 
райқўмнинг бюроси илғорларга тақсимлаш-
дан орланмаган).

...Ўтган асрнинг саксонинчи йилларига 
довур тўй давраларида ош ёки бошқа таом 
“учовора”, “тўртовора” тарзида тортиларди. 
Яъни, бир товоқ ош уч ёки тўрт киши олдига 
қўйиларди. Икки кишига бир товоқ ош тор-
тиш русум бўлганига кўпи билан чорак аср 
бўлди. Ҳозирги тўй дастурхонидаги тўкин-
ликни кўриб, ўша даврни беихтиёр эслай-
ман. Дастурхонга нон билан жийда, туршак 
қўйиларди, холос. Сал имкони бор одам 
бир ҳовуч печакқанд деганидан сочарди. 
Шишали минерал сув анқонинг уруғи бўлиб 
(узоқ Гуржистондан келтирилган), у ҳамма 
меҳмонларга ҳам раво кўрилмасди.
Бизнинг қишлоқдаги колхоз туману ви-

лоятда энг илғорлардан саналарди, аммо 
аксар одамларнинг кундалик овқати суюқ 
таомлардан нари ўтмас, нонушта билан 
тушлик эса оддий чой ва нондан иборат 
бўлар, ош ҳафтада бир марта – якшанба 
кечқурун пишириларди. Паловни орзиқиб 
кутардик. Ҳатто, палов ейиладиган бозор 
куни ҳақида латифа ҳам тўқилган. Яъни, 
шанба куни овқат пиширилмайди, чунки 
эртага палов ейишади. Душанбада яна қо-
зон сувга ташланади – сабаби кеча палов 
ейишган.
Ҳозирги авлод кунора ва ҳатто, кунда 

ош емаса таомлангандай бўлмайди. Ва 
яна тушлигу кечки овқатланиш у ёқда тур-
син, кўпгина хонадонларда нонуштада ҳам 
иссиқ таом ейиш одатга айланган – бунга 
оила иқтисоди имкон яратган.
Айтаверсак, ҳозирги давр билан солиш-

тираверсак гап кўп. Аслида таққослашга 
ҳам уяласан киши.
Даромад ва нархлар ўртасидаги тафовут 

борасида бир мисол келтираман. Раҳматли 
аммамга раво кўрилган ўша энг минимал 
пенсия – 6 сўмга бир ярим кило гўшт берар-
ди, деб айтдим. Ҳозирда белгиланган (уям 
ҳеч қаерда ишламаган, стажи йўқ фуқаро-
ларга) энг кам пенсияга салкам ўн килоча 
гўшт харид қилиш мумкин.
Отам раҳматли қирқ йилдан ортиқ ишлаб 

оладиган пенсияси билан ўзим оладиган 
нафақа миқдори ва унинг харид қувватини 
таққосласам деярли ½ нисбатни кўраман.
Буларни нега эслаяпман? Сўнгги пайт-

ларда ижтимоий тармоқларда СССР дав-
рини мақташ анъанаси кўзга ташланмоқда. 
Собиқ тузумни мақтайдиган нокаслар ўз 
иддаоларини “Ўша вақтда гугурт бир тийин 
эди” деган гап билан бошлашади. Тўғри, 
гугурт бир тийин эди, аммо ўша даврда ин-
соннинг қадр-қиймати қанчага баҳоланар-
ди?
Советлар янги давлат қурганидан ўн 

беш йил ўтиб – 1932 йилда фуқароларга 
паспорт беришни жорий қилишган. Унда 
ҳам ғарбий чегарага яқин ҳудудлар ҳамда 
йирик шаҳарлар аҳолисига паспорт берил-
ган. Бошқаларга бу ҳужжат 1962 йилдан 
бошлаб берилган. Қишлоқда ўсган йигит-
қизларнинг паспорт олиши учун “колхозда 
камида уч йил ишлаш меъёри” амалда бўл-
ган.
Паспорти бўлмаган фуқаро кўчадаги уй 

ҳайвони қаторида эди. Унинг ҳақ-ҳуқуқи йўқ. 
Ажабланарлиси, ана шу шахсини тасдиқ-
ловчи ҳужжатга эга бўлмаган миллионлаб 
фуқаролар ҳар беш йилда маҳаллий кен-
гашларга ўтказиладиган сайловларда қат-
нашаверган. Уларнинг қишлоқ кенгашлари 
дафтарларидаги исм-шарифи гўё ҳужжат 
ўрнига ўтган.

...Ўша “гугурт бир тийин бўлган” даврда 
умрининг деярли ярми кечган фуқаро ўла-
роқ юқоридаги аниқ мисол, рақам ва факт-
ларни келтирдим.
Менимча, бошқа изоҳга ҳожат қолмади.

Рўзимбой ҲАСАН,
Ўзбекистон Ёзувчилар уюшмаси 

аъзоси

АЁЗ, ЧОРИҒИНГНИ УНУТМА! ГУГУРТ ГУГУРТ НАРХИГА НАРХИГА 
ТЕНГ ТЕНГ ҚАДРҚАДР

ИБРАТ ЖАҲОН АЙВОНИДА

Бу ёғини сўрасангиз, Маҳмуджон 
ота ўсмирлик йилларида тенгдош-
лари билан 6-7 чақирим олисдаги 
мактабга борарди. Энди бир тасав-
вур қилиб кўринг, қишда қор, баҳор-
да лой, кузда гоҳ ёмғир, гоҳ тупроқ 
кечишга тўғри келган. Ўшанда у 
киши бир кун келиб тадбиркор бўл-
сам, Қумқишлоққа бир мактаб қуриб 
бераман, деб ният қилган шекилли, 
кейинчалик елкасига омад қуши қў-
ниб, мустақил юртимизнинг омадли 
тадбиркори бўлди. Газ идорасида 
юк туширувчи, пахта титиш цехида 
оддий ишчи бўлиб ишлаб, беш-тўрт 
сўм жамғариб, қишлоғига янги уску-
налар олиб келди ва кўп ўтмай кўр-
па-тўшак учун тойпахта чиқара бош-
лади. Ҳалол меҳнат ортидан йирик 
тадбиркор бўлди. 

2002 йил бошида туман халқ 
таълими бўлими мудири Исматул-
ла Қаҳҳоров қабулига кириб, Қум-
қишлоқда мактаб қуриш таклифини 
билдирди. Бу ташаббус, албатта, 
туман ва вилоят мутасаддиларига 
маъқул келди. Натижада, Қумма-

ҳалла (ҳозирги номи Қозилиққум)
дан бир гектар ер ажратилди. Бу 
жой янтоқзор бўлиб, тўранғи босиб 
ётарди. Дарров ҳашарчилар йиғи-
либ, ўроқ-кетмонни ишга солиб, 
майдонни тозалашди. Бино тамал 
тошини тадбиркорнинг отаси Зо-
кир ҳожи қўйди ва ўғлининг савоб-
ли ишига фотиҳа берди. Иш қизғин 
бошланиб, 2003 йил август ойида 
мактаб битди. Икки навбатда ўқиёт-
ган 5-мактабдан янги 34-мактабга 
270 нафар ўқувчи кўчиб ўтди. 

2014 йилга келиб мактаб қошида 
замонавий спорт зали, 2020 йил-
да эса яна 270 ўринли ёндош бино 
қурилди. Шу йиллар давомида илм 
масканини 200 нафардан зиёд ўқув-
чи битирди. Баъзилари юртимиз ва 
чет эл олий ўқув юртларида ўқияпти, 
баъзилари турли ташкилот, корхо-
наларда ишлаб, эл-юрт хизматини 
қил япти.

Маҳмуд ҳожининг илм-фан аҳли-
га, адабиёт ва санъат кишиларига 
ҳам меҳри бўлакча. Совет замо-
нида қатағон ва қувғинга учраган 

ҳамқишлоқлари – ота-ўғил Мулла 
Умаржон Маҳдум Ғурбатий ва Мул-
ла Маҳмуджон Мажруҳ қаламига 
мансуб “Девони Ғурбатий”, “Баё-
зи Мажруҳ”, “Одамохун” китобла-
рининг нашрига ҳомийлик қилди. 
 Китобсеварлар бу китобларни қўл-
ма-қўл ўқимоқдалар. 

Тадбиркорнинг оиласи ҳам ҳавас 
қилгулик. Тўрт ўғлининг уч нафари 
нуфузли корхоналарда дастурчи, 
кенжаси ўқув марказини бошқаряп-
ти. Улар ўз одоби, билими ва дунё-
қараши билан кўп ёшларга намуна 
бўла олади.

Эҳе, у кишининг эл оғзига тушган 
эзгу амалларни бир-бир санасангиз, 
компьютернинг қуввати етмайди.

Сўнгсўз ўрнида мустақил Ватани-
мизда Маҳмуд ака каби халқ корига 
ярайдиган, инсонларнинг оғирини 
енгил, мушкулини осон қилишга бел 
боғлаган ҳалол тадбиркорлар кўпая-
версин, деймиз!

Малик Бой МУҲАММАД
Ёзёвон

Ёзёвонда уни Маҳмуд ҳожи деб 
эъзоз ва эҳтиром билан тилга 
олишади. У киши ўн фарзанд-
ли катта оилада туғилиб ўсган. 
Отаси Зокир ҳожи қишлоқда ном 
қозонган иморатсоз уста бўлиб, 
жойи келса, қўли қисқароқ одам-
ларга беминнат, текинга хизмат 
кўрсатган. Ҳатто баъзи эҳтиёж-
манд оилаларга қурилиш ашёла-
рини ўз ҳисобидан олиб бергани, 
уйини бутлаб берганига эл гувоҳ. 
Отанинг бундай серҳимматлиги-
ни кўриб улғайган фарзандлар 
ҳам бошқаларга ёрдам қўлини 
чўзишга одатланди. 

ÎÒÀÕÎÍÍÈÍÃ ÌÀÊÒÀÁÈ

АҲМАД АЛ-ШАРЪА                                                
СУРИЯНИНГ ЎТИШ ДАВРИ ПРЕЗИДЕНТИ
Сурия муваққат ҳукумати раҳбари Аҳмад ал-Шаръа 

ўтиш даври президенти деб эълон қилинди. Шунинг-
дек, янги ҳукумат Башар Асад даврида – 2012 йилда 
қабул қилинган Сурия конституциясини бекор этди ва 
“Сурия инқилобининг ғалабаси”ни эълон қилди. 

Бундан ташқари, 
Сурия муваққат ҳуку-
мати армия ва хавф-
сизлик хизматлари-
ни тарқатиб юборди, 
уларнинг ўрнига фуқа-
ролар хавфсизлигини 
таъминлайдиган янги 
идора ташкил этила-
ди.
Янги ҳукумат ва-

киллари Баас партия-
си (Асад бошқарган) ва Миллий тараққийпарвар фронт 
коалициясини тақиқлади. Уларни бошқа ном остида қай-
та ташкил этиш ман этилди ва барча активлари давлатга 
қайтариладиган бўлди.

ТРАМП ФАРМОНЛАРИНИ БЕКОР ҚИЛМАДИ
Трамп федерал ёрдам дастурларини музлатиш тўғ-

рисидаги фармонларини бекор қилмади. Бу ҳақда 
АҚШ президентининг матбуот котиби Кэролайн Ле-
витт The New York Times газетасига маълум қилди. 

Унинг тушунтири-
шича, бошқарув ва 
бюджет идорасининг 
фақат Трамп фармо-
нини татбиқ этиш ке-
раклиги изоҳланган 
меморандум бекор қи-
линган.
Левиттнинг сўзла-

рига кўра, меморан-
думнинг бекор қилини-
ши суд ишига боғлиқ. 
21 январь куни Трамп-

нинг ушбу қарорига қарши Вашингтондаги судга даъво 
аризаси тушгандан сўнг федерал суд фармонни вақтинча 
тўхтатиб қўйган эди. 

ИЛОН МАСК НОБЕЛЬ МУКОФОТИГА НОМЗОД
Америкалик тадбиркор Илон Маск тинчлик йўнали-

ши бўйича Нобель мукофотига номзод қилиб кўрса-
тилди. 

Бу ҳақда Европа 
парламентининг сло-
вениялик депутати 
Бранко Гримс X иж-
тимоий тармоғида 
хабар берди.
Гримс ўз сўзлари-

нинг исботи сифа-
тида Нобель инсти-
тутининг Илон Маск 
номинантлар рўйха-

тига киритилгани ҳақидаги тасдиқномани ҳавола қилди.
Маск сўз эркинлиги ва инсон ҳуқуқлари ҳимоясига қўш-

ган ҳиссаси учун номзод бўлгани айтилмоқда. Унинг қил-
ган ишларига муайян мисоллар келтирилмаган.

ҚУЁШДА УЛКАН ЁРИҚ
NASA олимларининг 

аниқлашича, Қуёшда кат-
та ёриқ пайдо бўлган, 
шу сабабли Ерга кучли 
магнит бўрони ёпирилиб 
келмоқда.
Эртага сайёрамизга 

қуёш шамоли етиб кела-
ди, бу эса магнит бўронини 
юзага келтиради.

ТОШБАҚА УЧУН ҲАЙДОВЧИГА ЖАРИМА
Эквадорда тошбақа билан тўқнашган ҳайдовчига   

“отнинг калласидай” жарима тўлаш мажбурияти юк-
ланди.
Галапагос оролларида эркак киши улкан тошбақани 

уриб юбориб, уни ҳалок қилди. Атроф-муҳитни муҳофаза 
қилиш бошқармаси 
ҳайдовчининг ноёб 
ҳайвонларга нисба-
тан тегишли хавф-
сизлик чораларига 
риоя қилмаганлигини 
аниқлади. Натижада, 
унга 13248 доллар 
жарима солинди.

КИМГА БОЙ БЕРЯПТИ?
Енгил-елпи ўйлайдиган, эволюциядан 

кўра революцияни афзал деб ҳисоблай-
диган, “алифни калтак деёлмайдиган”, 
адабий тилни ўзлаштирмаган, ўзларининг 
таъбирлари билан айтганда, “публикага 
ўйнайдиган”, моддий манфаат йўлида на 
халқ, на миллат, на давлатни юз-хотир қил-
майдиган, китоб ўқиш ҳақида жимжимадор 
сўзлар айтишни қотирса-да, амали бўлма-
ган, “нуфуз” сўзи билан “нуфус” сўзининг 
фарқига бормайдиган, бирор-бир ёмон ха-
барни тарқатиш, масалан, ўз жонига қасд 
қилиш ҳақидаги хабар, айни вақтда унинг 
тарғибига хизмат қилиши мумкинлигини 
ҳисобга олмайдиган блогер “ҳамкасблар”га 
бой берилмоқда.
Бу борада ижобий ечим борми?
Аввало, бир нарсани тан олайлик: би-

рор-бир воқеа-ҳодисани тезлик билан жа-
моатчиликка етказишда ахборот техно-
логияларининг аҳамияти чиндан беқиёс. 
Интернет алоқаси, ижтимоий тармоқлар, 
замонавий смартфонлар оммавий ахборот 
воситалари учун янада қулай имкониятлар-
ни туғдирган. Тезкор ахборот тарқатиш бо-
расида жуда қисқартириб айтганда биргина 
мухбир, бир телеоператор, бир монтажчи, 
бир муҳаррирнинг ишини қўлида смартфон 
тутган бир киши бемалол бажараётгани 
ҳам бор гап.
Бу эса асли касби бошқа бўлса-да, даро-

мади яхши бўлгани боис бирор-бир ижти-
моий тармоқда ўз саҳифасини очиб олган 
айрим уддабурон кимсаларга қўл келмоқда.
Ахборот тарқатишдаги назорат эса ҳа-

вас қиларли аҳволда эмас. Шу боис бун-
дай тоифалар маълумотни текшириш, 
унга аниқлик киритиш, сабабини ўрганиш 
борасида ўйлаб ҳам ўтирмаяпти. Фалон 
жойда етти киши томонидан зўрланганини 
айтган, ўзини томдан ташлаб жонига қасд 
қилган кимсалар ҳақидаги “дод-вой”лар-
ни ёзиб олиб, бемалол шов-шув кўтариб 
юришибди. Юзсизлик шу даражада-ки, 
зўрланганлик ҳақидаги даъволар туҳмат 
бўлиб чиққанида ҳам шошқалоқлик билан 
тарқатилган ахборот учун узр сўралмайди. 
Нотўғри ахборот тарқатганлик учун жазо-
ланганиниям эшитмайсиз. Улар аввал бе-
гуноҳ етти эркакни элга шарманда қилиб 
обуначилар сонини орттирган бўлса, кейин 
туҳмат қилган келинчакни сазойи қилиб яна 
ахборот тарқатаверади. Ўз аудиторияси 
сонини ошириш дардида бўлган бошқа но-
расмий ахборот манбалари ҳам бундай ха-
барларни ҳеч пайсалга солмай тарқатишга 
қўшилгани натижасида ахборот майдонида 
шундай талотўп юзага келадики, ўзини рас-
мий, профессионал, холис ахборот манбаи 
сифатида тақдим этувчиларнинг ўша мав-
зуда тайёрлаган чинакам холис ахбороти 
ҳам бу шовқин-сурон ичида қулоққа етиб 
бормай “жон беради”.
Бундай ҳодисаларга ҳар биримиз гувоҳ-

миз. Ўзимизга яраша хулосамиз ҳам бор: 
ҳа, расмий ахборот манбаларида тезкор-
лик етишмаяпти. Мутасаддилар бу борада, 
албатта, чора кўриши шарт. Йўқса, “ҳақиқат 
ковушини кийгунча, ёлғон дунёнинг ярмини 
айланиб чиқаверади”.

БАҲОНА ИЗЛОВЧИЛАРГА 
АЙТИЛАР СЎЗ

Ахборот йўналишида фаолият кўрса-
таётган журналистни жуғрофий майдонлар 
эмас, ахборот ҳудудлари қизиқтириши ло-
зим. “Мавжуд моддий-техника базаси эс-
кирган”. “Мамлакатнинг ҳар бир пучмоғида 
фаолият юритадиган ходимлар йўқ”. “Бунча 
ходимларни сақлашга маблағ етишмайди”, 
деб ёзғиришни бас қилиб, имкон излаган 
маъқул. Улар етарли.
Ўзбекистон Республикаси Президенти-

нинг 2019 йил 27 июнда эълон қилинган 
“Оммавий ахборот воситалари мустақил-
лигини таъминлаш ҳамда давлат органла-
ри ва ташкилотлари ахборот хизматлари 
фаолиятини ривожлантириш бўйича қў-
шимча чора-тадбирлар тўғрисида”ги қа-
роридан сўнг бутун мамлакатдаги деярли 
барча ташкилот ва муассасалар, ҳатто ху-
сусий тармоқ йўналишида фаолият юри-
таётган субъектларда ҳам ахборот хизмати 
ташкил этилиб, матбуот котиби лавозими 
жорий этилган.
Турли баҳоналарни рўкач қилиб, тезкор 

ахборот тарқатишни пайсалга солаётган 
ҳамкасблар учун энг аввало, мана шу омил 
улкан имконият, аслида. Қолаверса, норас-
мий ахборот манбалари фойдаланаётган 
матоҳ – техник жиҳатлари тасвирга олиш 
ускунаси билан баробар, ҳатто зиёда бўл-
ган смартфонлар ҳамманинг қўлида бор. 
Унутмайлик, смартфон айни вақтда тас-
вирга олиши, овоз ёзиши, монтаж қилиши, 
ҳатто тўғридан-тўғри эфирга узатишни таъ-
минлаши мумкин. 

ГАЗЕТА-ЖУРНАЛЛАР-ЧИ?
Фикри ожизимизча, технологик тарақ-

қиёт туфайли босма оммавий ахборот во-
ситаларининг тезкор хабар тарқатишдаги 
самарадорлиги тўлиқ йўққа чиқди. Шунинг 
учун бугунги газеталарда “Фалон масканда 
фалончи билан бўлиб ўтган ижодий учра-
шувдаги фикр-мулоҳазалар ва куй-қўшиқ-
лар жамланганларда улкан таассурот қол-
дирди”, деган мазмундаги хабарлар вақтни 
ҳам, пулни ҳам ҳавога совуришдай гап.
Шунинг учун ўқувчилар газетани ҳам, 

журнални ҳам тезкор хабар манбаи сифа-
тида кўрмайди. Ахир, қўлидаги смартфонга 
бир нигоҳ ташлаганда нафақат юртимизда, 
балки дунёда содир бўлган кўплаб ҳодиса-
лардан жуда кам харажат ҳисобига хабар-
дор бўлиш имкони мавжуд.

БОСМА ОАВ ХАБАР 
ТАРҚАТМАСИН(МИ)?

Шундай бўлгани маъқул. Хабар тарқа-
тишни электрон ОАВ давом эттиргани са-
маралироқ. Ҳар қанча важ келтирмайлик, 
буни ҳаёт исботлаб бўлди. Аммо бу – бос-
ма оммавий ахборот воситалари жамият 
ҳаётида ўз ўрнини йўқотди, дегани эмас. 

Негаки, хабар жанридан ташқари таҳлилий 
хабар жанри ҳам бор. Қолаверса, тафси-
лотлар ҳам. Босма оммавий ахборот во-
ситалари таҳлилий хабарлар, мақолалар, 
чизгилар, танқид ва суҳбатлар йўналишида 
ҳали ҳам пешқадам бўлиши мумкин.

НИМАГА ЭЪТИБОР                                  
ҚАРАТГАН МАЪҚУЛ?

“Maʼrifat”, “Ishonch”, “Milliy tiklanish”, “XXI 
asr”, “Adolat”, “Jadid” сингари газеталарда 
таҳлилий материалларга алоҳида эътибор 
қаратилаётгани таҳсинга сазовор. Эҳтимол, 
биз кузатиб бормайдиган бошқа газеталар-
да ҳам бу борада ишлар сустлашмагандир.
Бугунги газетанинг ҳам, журналнинг ҳам 

ахборот оқимидаги энг катта вазифаси ўқув-
чиларнинг таҳлилий материалларга бўлган 
эҳтиёжини қондириш эканини даврнинг ўзи 
кўрсатяпти. Айрим газеталарнинг имкон қа-
дар қисқа, тўмтоқ, мақсад ойдинлашмаган 
мақолалар беришга ҳаракат қилиши, баъзи 
газеталар ва журналларнинг интернетдан 
олинган материаллар ҳисобига тўлдирили-
ши ҳам кулгили, ҳам аянчли.
Кулгили жиҳати шундаки, интернетда 

чиққан заҳоти минглаб, эҳтимол миллион-
лаб одамлар воқиф бўлган материални 
газетага қўйиш, юмшоқроқ қилиб айтганда, 
нодонликдир.
Демак, бу таҳририятда хизмат қилаётган, 

оғзини тўлдириб “журналистман” деб лоф 
ураётган кимсаларда лоқайдлик пайдо бўл-
ган. Салмоқлигина пул тўлаб газета ё жур-
налига обуна бўлган мухлисга бунинг эва-
зига қандай ахборот берилаётгани унинг 
учун қизиқ эмас. Фожиа ҳам шунда, аслида. 
Раҳматли устозимиз Маҳмуд Саъдий “Ло-
қайдликни кечириш мумкин эмас, айниқса, 
қўлига қалам тутган кишининг лоқайдлиги-
ни”, дерди.
Бир сафар устоз олим Абдулла Аъзам 

билан илмий-методик, маънавий-маъри-
фий, ижтимоий-сиёсий мавзулардаги жур-
наллар хусусида суҳбатлашиб қолдик. Ўша 
вақтларда у кишига “Фан ва турмуш” журна-
лининг мазмунини янада яхшилаш бораси-
да кўмаклашиш топширилган экан.

– Интернетда чиққан материаллардан 
ҳам фойдаланиш керак, – деб маслаҳат 
берган бўлди ҳамсуҳбатлардан бири.

– Ғалати-ку, – деди бу гапга жавобан ус-
тоз. – Агар хорижий интернет сайтларини, 
телеканалларини ёки радиоканалларни 
эшитиб, кузатиб борсангиз, “фалон нар-
са ихтиро қилинди, мана бу илмий ҳодиса 
сабаби аниқланди, деб хабар бермоқда 
“Lancet” ё “Nature” журнали”, деб гапири-
шади. Бу нимани англатишини биласиз-
ми? Газеталар ҳам, журналлар ҳам ўз 
йўналишида, илмий ёки таҳлилий мате-
риалларни “овлаш”да қатъий ҳаракат қил-
са, ахборот тарқатишда энг тезкор бўлган 
интернетдан “гап олиб” ўтирмаслигини 
англатади.
Устоз бу борада ҳақ эди.

БУ ГАПЛАРНИНГ ЁШЛАРГА 
НИМА АЛОҚАСИ БОР?

Аниқ жавобларга ўтишдан аввал сар-
лавҳада қўйилган саволга жавоб берайлик. 
Аслида, ёшлар ўз оиласи, ота-онаси, ус-
тозлари назарида бўлиши лозим. Афсус-
ки, минглаб чақирим масофаларни яқин-
лаштирган техник тараққиёт устоз билан 
шогирднинг, ота-она билан фарзанднинг 
орасидаги масофани кун сайин узоқлаш-
тирмоқда. Муболаға билан айтганда, бир 
дастурхон атрофида смартфон титкилаб 
ўтирган ота-боланинг бири Ғарбда бўлса, 
иккинчиси хаёлан Шарқда кезади. Дилдан 
суҳбат қуриш, боланинг ўқиши, ўзлаштири-
ши, унга тарбиявий ўгит бериш, ўз ҳаётий 
тажрибасидан келиб чиқиб унга ниманидир 
ўргатиш отанинг ё онанинг хаёлида йўқ. 
Чунки икки кўзи ҳам, бутун хаёли ҳам қўли-
даги ахборот қутиси билан банд.

ФАРЗАНДДА ҲАМ ШУ АҲВОЛ…
Давлатимиз раҳбари Шавкат Мирзиёев 

2021 йили маънавий-маърифий ишлар 
таъсирчанлигини янада ошириш борасида 
ўтказилган йиғилишда: “Бугун болалари-
мизни мактаб, ота-она ёки институт эмас, 
аксарият ҳолда қўлидаги телефон тарбия-
ламоқда. Мобиль телефон энди оддий ало-
қа воситаси эмас, кўпинча ёт мафкурани 
тарқатадиган қуролга айланмоқда. Маъна-
виятимизга мутлақо бегона бўлган зарарли 
ғоялар чегарани бузмасдан, билдирмасдан 
хонадонимизга, жамиятимизга кириб кел-
япти. Соат сайин эмас, дақиқа сайин кириб 
боряпти. Буларнинг барчаси биз учун огоҳ-
лик қўнғироғи бўлиб янграши зарур”, деган 
эди куйиниб.
Бугунги аксар оилаларнинг бундан-да 

аниқроқ манзарасини тасвирлаш мушкул. 

АХБОРОТ ОҚИМИДА…                      
ОҚИБ КЕТГАНЛАР

Бир иш қилинг: на дарсга, на даврада-
ги суҳбатга, на кўчадаги ҳаракатга, на ат-
рофида ёрдам сўраб термилиб турган ни-
гоҳларга эмас, қўлида тутган смартфонига 

тикилган йигит ё қизга диққат билан қаранг.
Биласизми, нимани кўрасиз? Оқ-қора-

нинг, яхши билан ёмоннинг, гуноҳ билан 
савобнинг, маърифий фикр билан мутаас-
сибона қарашнинг фарқига бормаган бир 
ёшнинг ахборот маконида ўз ҳолига таш-
лаб қўйилганини… Адоқсиз ахборот оқи-
мида оқиб кетаётган, ҳатто ғарқ бўлаётган-
ларни кўрасиз.
Агар бу гаплар лоф бўлганида, виртуал 

диний воизлар таъсирига тушиб мазҳабини 
тарк этган, тинч юрт туриб, нажотни нотинч 
макондан қидирган, виртуал қимор ўйнаб 
улкан офатга йўлиққан, гиёҳвандлар ё ўғ-
рилар ёки фаҳш ботқоғига ботганлар тузо-
ғига тушиб қолаётган ёшлар умуман бўл-
масди. Бугуннинг ҳақиқатига кўра, ёшларга 
нисбатан олиб борилаётган ахборот хуру-
жига қарши курашиш ишларини жадаллаш-
тириш шарт.

ХЎШ, НИМА ҚИЛМОҚ КЕРАК?
“Бутун дунё кафтдек намоён” деган сўз 

бугун смартфон мисолида чиройли таш-

беҳга эмас, аниқ воқеликка айланди. Бу 
омилнинг ижобий жиҳатларини санаб 
ўтирмаймиз. Салбий жиҳатлариниям ном-
ма-ном айтиш шарт эмас. У орқали етиши 
мумкин бўлган зарарлардан қандай сақла-
ниш борасидаги чоралар ҳақида мулоҳаза 
юритган маъқулроқ.
Кескин чораларга кўникиб қолган айрим 

кишилар барчасини бирдан ўчириб қўя қо-
лишни тавсия этишади. Аммо бу нотўғри. 
Ахборотни яширган эмас, бошқарган юта-
ди. Демак, ахборот истеъмолини бошқа-
ришни ўрганиш, ахборот манбаларининг 
халқ манфаатига зид қадамларини қатъ-
ий назорат қилишни фаоллаштиришимиз 
шарт. Ана шунда ёт ғоялар ҳужумига уч-
раётган ёшларга тўғри маънода кўмак бера 
олган бўламиз.

САЛБИЙ АХБОРОТ ОҚИМИДАН 
ҚАНДАЙ ҲИМОЯЛАНИШ 

МУМКИН?
Салбий ахборот деганда соғлом маъно-

даги танқид тушунилмайди. Ёзилганларни 
ўқиб, яна цензура қилиш тарғиб этилаётган 
экан-да, деган фикрга бориш ҳам хато. Бу-
гунги оммавий ахборот воситаларида тан-
қидга йўл берилмаяпти, деган қарашларга 
ҳам қўшилмаймиз.
Бугунги жамиятда етарлича, ҳатто кера-

гидан ортиқ тарзда танқид мавжуд. Акса-
рият танқидлар ортида манфаатлар тўқ-
нашуви ҳам учрайди. Демак, бу – нохолис 
танқид.
Кузатувлар шуни кўрсатадики, нохолис 

танқид бобида асосан интернет сайтлари, 
ижтимоий тармоқлардаги айрим саҳифа-
лар ўта фаол. Журналистика соҳасининг 
асосий мезони бўлган холислик принципи 
уларга бегона.
Бугун танқидга нишон бўлмаган би-

рор мансабдор шахс, корхона ё муассаса 
қолмади ҳисоб. Хориждан туриб виртуал 
олам имкониятларидан фойдаланган ҳол-
да, давлат ва жамият арбобларига, диний 
уламоларга, элнинг обрўли шахсларига 
қилинаётган туҳматлар адоқсиз. Энг ажаб-
ланарли жиҳати, бу виртуал воизларнинг 
мухлислари мамлакат ичида яшайди. Хо-
рижликларга бунинг нима қизиғи бор, асли-
да. Интернет алгоритми шундайки, оддий-
гина битта маъқуллаш – лайк босиш – ўша 
ахборот манбасининг янада оммалашиши-
га хизмат қилади.
Ватан ҳақидаги салбий материаллар, 

халқнинг обрўсини тўкадиган, олимлар ва 
уламоларни қораловчи медиа маҳсулот-
ларга лайк босиш шунчаки хайриҳохлик 
эмас, ўша ёмонликка қўшилиш, уни ким-
ларгадир улашиш эса, ёмонликка далолат 
қилиш эканини ёшларга тушунтиришни ҳа-
лигача эплолмадик.
Бу борада энг аввало, зиёлилар, ўқи-

тувчи-мураббийлар, ота-оналардаги ло-
қайдлик ҳисси бартараф этилмагунча (бу 
омилдан фақат шу йўл билан халос бўлиш 
мумкин) ижобий сўз айтиш амримаҳол.

ЭНГ МУҲИМ МАСАЛАЛАРДАН 
БИРИ – РАДИКАЛ АХБОРОТ 
ХУРУЖИДАН ҲИМОЯЛАНИШ
Демократик тузумни ҳаром деб нотинч 

мамлакатларга бориб, ўзларининг “ҳалол” 
давлатларини тузишни орзу қилган айрим 
радикал кайфиятдаги ёшларнинг бугунги 
қисмати кишини ўйга толдиради.
Дунёвий давлат тузумидан “қочган” юз-

лаб, эҳтимол, минглаб ёшларнинг ҳаёт 
шами талотўпларда сўнаётгани эса, чи-
накам фожиадир. Бунинг олдини олишда 
оммавий ахборот воситалари жонбозлик 
кўрсатиши, қаламкашлар бу курашни ўз-
ларининг халқ олдидаги бурчи, деб тушу-
нишлари лозим.
Ўзбекнинг буюк алломалари қолдирган 

нодир қўлёзмалар, илм аҳлини ҳамиша 

ҳайратга солган илмий обидалар, ҳақни 
ботилдан, жаҳолатни маърифатдан аж-
ратиб берган таълимотлар, Имом Моту-
ридий, Абу Муъин Насафий каби аллома-
ларнинг ақида борасидаги таълимотининг 
юзага келиши, Имом Бухорий, Имом Тер-
мизий каби ҳадис илми билимдонларининг 
мўътабар асарларни битишидан кўзланган 
мақсад нима эди – исломнинг асл инсон-
парварлик моҳиятини англатиш эмасми?
Теран фикрли олимларнинг бундай ил-

мий меросни яратишдан кўзлаган энг ул-
кан мақсади: таркидунёчилик, динда ғу-
лувга кетиб ҳаддан ошиш, ҳақ йўлдаман 
деб ўйлаб, аслида жоҳилга айланиб қо-
лиш, ибодат мезонларини унутиш, диний 
бағрикенглик ва миллатлараро тотувлик 
масалаларида исломнинг инсонпарварлик 
таълимотини суиистеъмол қилиш, ноҳақ 
қон тўкиш, динни тижорат воситасига ай-
лантириш, ундан турли халқлар ва мил-
латларни сарсон-саргардон этадиган омил 
сифатида фойдаланишга йўл қўймаслик 
эмасмиди?
Йўқса, бу илмий асарларнинг битили-

шига не ҳожат бор эди?
Ҳа, бу китоблар, инсон ҳаётини барбод 

этиш учунмас, уни жаҳолат йўлидан қайта-
риш учун ёзилган.
Комил мусулмон ўз иймони билан, ра-

дикал – мутаассиб мусулмон эса, биров-
нинг иймони билан овора бўлар экан.
Нега зиёлиларимиз, журналистлар, жа-

моатчилик фаолларининг бу борада ёдда 
қоларли, ёшларга таъсирли сўзларини кам 
учратамиз? Таҳлилий фильмлар, кўрсатув 
ва эшиттиришлар, мақола ва суҳбатлар 
салмоғи нега кам?

ЧОРАСИ БОРУ ИЖРОСИ ЙЎҚ 
АМАЛЛАР САБАБ…

Ёшлар ахборот уммонида қаровсиз қол-
дирилмоқда. Пухта таҳлилларга, аниқ да-
лилларга таянган медиа маҳсулотлар иш-
лаб чиқариш ҳажми мавжуд талабга жавоб 
бермаяпти. Ғоявий, мафкуравий бўшлиқ 
ўрнига кириб келаётган радикализм бало-
сига эшиклар айнан ахборот манбалари 
орқали очилаётгани ҳақида тузук-қуруқ ўй-
лаб кўрмаяпмиз.
Энг ёмони – калта ўйлаб, калта ёзувчи 

“тик-ток”чи авлодга эргашиш керак, деган 
фикрларнинг учраётгани ва тобора ур-
чиётгани. Айнан шу сабабли диний, ижти-
моий, ҳуқуқий, сиёсий, иқтисодий масала-
лар борасида умумий вақти бир дақиқага 
ҳам етмайдиган видео роликлар яратила 
бошланди. Айнан шундай фикрловчилар 
туфайли газетадан, журналлардан, радио 
ва телеканаллардан, интернетдаги турли 
сайтлардан каттароқ ҳажм талаб қилувчи 
таҳлилий жанрлар суриб чиқарилмоқда. 
На мазмун, на мантиқ, на изчиллик, на ху-
лоса тўлиқ бўлмаган бундай медиа маҳсу-
лотларнинг эса фойдасидан кўра зарари 
ортиқ.
Бу борадаги вазиятни ўнглаш учун, ра-

дикал диний ғоялар, “оммавий маданият” 
ва ёт одатларларнинг урфга кириб кет-
маслиги ва миллийлик омилларини мавҳ 
этмаслиги учун энг аввало, ахборот май-
донини тартибга солиш, ахборот манба-
ларининг аслида кимга ёки нимага хизмат 
қилаётганини аниқлаш, улар тарқатаётган 
ҳар қандай ахборот замирида Ватан ман-
фаатига зид бўлган қарашларнинг сингди-
рилишига йўл қўймаслик учун аниқ ҳара-
кат қиладиган вақт келди.
Унутмайлик, ёшларни радикал воизлар 

ва бузғунчи тоифаларнинг ахборот хуру-
жидан ҳимоя қилишимиз шарт! Йўқса, ке-
лажакни ишониб қўлларига топширишни 
ният қилган ёшларимиз бегона қўллардаги 
ўйинчоққа айланиб қолиши ҳеч гап эмас.

Абдулҳамид МУХТОРОВ,
Ўзбекистон журналистлар 

уюшмаси аъзоси

Бошланиши 1-саҳифада.

КЕЛАЖАК ЁШЛАР ҚЎЛИДА. КЕЛАЖАК ЁШЛАР ҚЎЛИДА. ЁШЛАР-ЧИ?..ЁШЛАР-ЧИ?..

ҚАТАҒОН ҚАТАҒОН 
ҚУРБОНЛАРИҚУРБОНЛАРИ

ХОТИРА АЗИЗБОҚИЙ МЕРОС

МИЛЛАТ ФИДОЙИЛАРИ

TARIX TAROZISI

(Давоми. Бошланиши ўтган сонларда).

Шоҳиджон Эсон Мусаев – 1884 йили Тошкент 
шаҳрида туғилган. Миллати ўзбек. 1917 йили Тур-
киянинг Константинополь (Истанбул) шаҳрида 
Туркия ҳарбий вазирлиги махсус бўлими бошли-
ғи ёрдамчиси – Шарифбейли томонидан Англия 
фойдаси учун жосуслик ишларига тортилган. 1922 
йили совет ҳудудига топшириқ билан юборилган. 
Шоҳиджон Эсон Мусаев аксилинқилобий ташки-
лотга кирган. Ёшлар орасида советларга қарши 
миллатчилик тарғиботини олиб борган. У ташкил 
этган аксилинқилобий гуруҳда Ойбек, Мақсуд Ҳа-
кимов, Азиз Мақсудов, Миркарим Қосимов, Ҳо-
мил Ёқубов, Шамси Абдураҳим Шарофуддинов, 
Маннон Эминов ва бошқалар бўлган. 1926 йил 
Ш.Мусаев томонидан 30 кишидан иборат ёшлар-
нинг миллий ташкилоти тузилган. 1928 йили у ак-
силинқилобий тарғибот олиб боргани учун ҳибсга 
олинган. СССР Ҳарбий Олий суди сайёр сессия-
сининг 1938 йил октябрдаги йиғилишида 36 киши 
олий жазога ҳукм этилган, рўйхатдаги 26-маҳбус 
Шоҳиджон Эсон Мусаев бўлган.

Давлат Ризаев – 1903 йили Хоразмнинг Янги 
Урганч шаҳрида туғилган. 1920 йилнинг феврали-
дан комсомол аъзоси бўлган. 1921-1922 йиллари 
халқ маорифи комиссарлиги маъмурий хўжалик 
бўлим мудири, 1922-1923 йиллари Комсомол 
Марказий комитети котиби, 1923-1924 йиллари 
Хоразм Республикаси Халқ маорифи комиссари 
бўлган. 1924 йил январидан Урганч ва Ханқа ра-
йонларида босмачиликка қарши курашган, Қора-
қум операциясида қатнашган. 1929 йили Хоразм 
округ партия комитети котиби сифатида ишлаган. 
Москвада Свердлов номли коммунистик универ-
ситетни битирган. Норин район партия комитети 
секретари, Самарқанд шаҳар партия комитети 
котиби, “Ўқитувчи ва маориф” журнали муҳарри-
ри, “Миллий истиқлол” ташкилотининг иштирок-
чиси, Усмонхон Эшонхўжаев бошлиқ миллатчи ва 
троцкийчи гуруҳ аъзоси бўлган. Қорақалпоғистон 
области партия комитети котиби бўлиб ишлаб 
турган пайтида қамоққа олинган. ЎзССР Жиноят 
кодексининг 66-моддаси 1-банди, 67-моддаси би-
лан айбланиб, 1937 йил 4 августда ҳибсга олин-
ган. 1937 йил 30 сентябрь ЎзССР Ички ишлар 
халқ комиссарлиги касалхонасида юрак етишмов-
чилигидан вафот этган. Бу пайтда у бор йўғи 34 
ёшда эди.

Абдукарим Абдуваҳобхўжаев – 1894 йили 
Марғилон шаҳрида туғилган. Фарғона шаҳар Ўш 
кўчаси 58-уйда яшаган. Миллати ўзбек. У ўзбек 
бошланғич мактабини битирган. 1921 йилдан 
Марғилон шаҳар партия комитети аъзоси, 1922-
1923 йиллари Марғилон уезди партия ташкило-
ти аъзоси бўлган. 1922-1923 йиллари Марғилон 
уезд партия ташкилоти раисининг ўринбосари, 
1923-1924 йиллари Учқўрғон партия ташкилоти 
раиси, 1925-1926 йиллари Марғилон уезди Қўшчи 
союзи раиси, 1926-1927 йиллари Олтиариқ район 
ижроия комитети раиси, 1927-1928 йиллари Мар-
ғилон район ижроия комитети раиси лавозимла-
рида фаолият кўрсатган. У Қўқон мухториятининг 
аъзоси, “Шўрои ислом” ва “Миллий иттиҳод” таш-
килотларининг фаол аъзоси бўлган. 1936-1937 
йиллари Ўзбекистон Компартияси Марказий ко-
митетининг 3-котиби лавозимида ишлаган. 1938 
йил 14 октябрда Тошкентда СССР Олий суди 
ҳарбий коллегияси сайёр сессиясида тузилган 
акт Давлат хавфсизлик хизмати катта лейтенанти 
Шишкин Ишчи-деҳқон Қизил армияси бош ҳарбий 
прокурори, 1-тоифали ҳарбий юрист Шульцанлар 
томонидан имзоланган. Отувга ҳукм этилган 36 
нафар маҳбуслар рўйхатида Абдукарим Абдува-
ҳобхўжаев ҳам бўлган.

Азизбек МАҲКАМОВ, 
тарих фанлари бўйича фалсафа доктори

Нигорахон АКБАРОВА,
тадқиқотчи

(Давоми келгуси сонда). 

1937–1953 йилларда мустабид 
тузум томонидан халқимизнинг юз 
мингдан зиёд вакили қатағон сиёсати 
қурбони бўлганини яхши биласиз. 
Уларнинг отиб ташлангани қанча, 
ноҳақ қулоқ қилингани-ю, сургунга 
жўнатилгани қанча?! Айни рақамлар-
га аниқлик киритиш борасида ҳам-
касбларимиз томонидан изчил тад-
қиқотлар олиб борилмоқда. Бугунги 
кун тасаввурига ҳам сиғмайдиган 
аянчли тақдир эгалари орасида атоқ-
ли арбоблар, илм-фан намояндала-
ри, ижодкор зиёлилар, ҳарбийлар, 
суд-ҳуқуқ тизими ходимлари, ишчи-
деҳқонлар ҳам бўлган. Таассуфки, 
қатағон жодиси нафақат терговга 
тортилган шўрпешоналарни, балки 
уларнинг оила аъзолари, қариндош-
уруғлари, хатто тасодифий ҳамсуҳ-
батларини ҳам пажмурда этган. 

Номи қатағон рўйхатида турган, ле-
кин тақдир чизгилари назардан пинҳон 
қолганлар қаторида Муҳаммад Одилий 
исми ҳам бор. Бу инсон ким эди? Биз 
то унинг изини топиб, тафсилотларини 
аниқлагунча қандай машаққатларга дуч 
келганимиз ҳақда икки оғиз тўхталиб ўт-
сак ва сўнгра Одилий шахсига қайтсак, 
адолатдан бўлар.
Хуллас, академик (устознинг охиратла-

ри обод бўлсин) Наим Каримов маслаҳа-
ти ва кўмаги билан нашрга тай ёрлагани-
миз беш жилдлик “Қатағон қурбонлари” 
хотира китобида биз бот-бот тилга олаёт-
ган ўша машъум йиллар ва йўллар акс 
этган, десак янглиш бўлмайди.
Отувга ҳукм қилинган 14 589 нафар 

қурбон! Миллатимизнинг совет мус-
тамлакачилиги даврида қирғин қилин-
ган, сокин турмуши тамомила издан 
чиқарилган, олис ва совуқ ўлкаларга 
сургун қилинган, жисмонан маҳв этилган 
етук намояндалари тақдири... Бундан 
кўринадики, 1937-1938 йилларда Ўзбе-
кистонда қатағон қилинган 40 мингдан 
ортиқ кишидан бор-йўғи қарийб 15 минг 
нафарининг исм-шарифи аниқланган, 
холос. Қолганларининг эса тақдири ҳа-
мон мавҳум.
Улар кечиб ўтган умрни аниқроқ та-

саввур қилиш ва тарихий адолатни 
тиклаш учун муҳтарам Президентимиз 
таъкидлаганидек, тадқиқотлар қамрови-
ни кенгайтириш керак. Айни шу мақсад-
да илмий жамоамиз вакиллари билан 
2011 йили Россиянинг Москва шаҳрига 
икки марта сафар уюштирдик. Мазкур 
шаҳардаги Малий Каретний тор кўчаси, 
12-уйда жойлашган “Мемориал” халқаро 
тарихий, маърифий хайрия ва ҳуқуқни 
ҳимоя қилиш жамиятининг архивидан 
1938 йил октябрда Тошкентда қатағон 
қилинган 496 нафар ўзбекистонлик ҳа-
қида маълумот олишга муваффақ бўл-
дик. Бу Ўзбекистонда отувга ҳукм этил-
ганларнинг исми ва фамилиялари, ҳукм 
чиқарилган сана, отилган кун кўрсатил-
ган жадвал эди...

Сўнгра Россия Федерацияси Федерал 
хавфсизлик хизмати марказий архиви 
томон йўл олдик. Бир амаллаб архивдан 
мавзуга оид ҳужжат ва материаллар-
ни излаб топиш, улардан фойдаланиш, 
кўчирмалар олишга муваффақ бўлдик. 

Аввалроқ ҳам Бахтиёр Расулов, Элёр-
бек Холмирзаев сингари олимлар билан 
биргаликда бир неча бор хизмат сафари 
чоғида ушбу архивда ишлаш имкони-
га эга бўлган эдик. Шу аснода архивда 
сақланаётган СССР Олий суди ҳарбий 
коллегиясининг 1938 йил 4–15 октябрь 
кунлари Тошкентда бўлиб ўтган сайёр 
сессияси йиғилишлари баённомалари 
билан танишдик. Улар бизгача ҳали ўр-
ганилмаган ва илмий истеъмолга кири-
тилмаган эди.
Ҳужжатларга кўра, Олий суд ҳарбий 

коллегияси сайёр сессияси раиси, ҳар-
бий юрист Алексеевнинг Ўзбекистон 
ССР Ички ишлар халқ комиссари, дав-
лат хавфсизлиги майори Дереник За-
харович Апресянга йўллаган талабно-
масида 1938 йил 4 октябрда 52 нафар 
маҳбусни олий жазо – ўлимга ҳукм этиб, 
ижрони зудлик билан таъминлаш талаб 
қилинган. Талабномада маҳкумларнинг 
барчаси номма-ном келтирилган. Исм-
шарифи саналган маҳбуслар орасида 
қаҳрамонимиз – Муҳаммад Одилийнинг 
фамилияси эллик биринчи бўлиб кўрса-
тилган эди. Одилий устидан 976562-сон-
ли архив-тергов иши расмийлаштирил-

ган. Ҳукм ўша куниёқ ижро этилиб, бу 
ҳақда далолатнома тузилган.
Муҳаммад Одилий 1896 йили Тош-

кент шаҳрида туғилиб, собиқ Киров ра-
йонидаги Биринчи Кошғар маҳалласида 
яшаган.
Отаси Одил Ҳожихонов ўсмирлик чоғ-

лари ҳунармандчилик билан шуғуллан-
ган. Инқилобгача отасида уй, боғ ва 1,5 
таноб ер бўлган. Онаси Рихси Ҳожихо-
нова “Болалар уйи” артелида ишлаган.
Муҳаммад Одилийнинг ўзи Ўзбекис-

тон уруғчилик тайёрлов идораси бошқа-
рувчиси, хўжалик ходими, ер органлари 
ишчиси эди.
У ўн ёшидан бошлаб “Катта” масжи-

дидаги имомдан ўн йил таҳсил олган, 
эски усул мактабида ўқиган, мадраса 
кўрган. 1915 йилдан то 1917 йил фев-
раль инқилобигача рус-тузем мактабида 
таҳсилни давом эттирган. 1917 йил ав-
густдан 1918 йил майга қадар 1-педаго-
гика институтида ўқиган.

1918-1919 йиллари Тошкент шаҳри-
даги барча ўқув муассасаларида “Темир 
тўда” жисмоний тўгараги ташкил этил-
ган эди. Бу тўгарак аввалида ўз олдига 
ёшларни янги усулдаги мактабга жалб 
этиш ва эски усул мактабига қарши ку-
раш олиб бориш вазифасини қўйган. 
Одилий 1918 йили “Темир тўда”нинг 
фахрий  аъзосига айлангану бироқ тўга-
ракнинг бирон бир топшириғини бажар-
маган. 1919 йил ўрталарида 45-сон мак-
таб ҳузурида “Темир тўда”нинг бўлими 
бўлмиш “Ўғузхон кўли” очилгач, бу ерда 
уч ойча тери ошловчилар ва ҳунарманд-
лар орасида саводсизликни тугатиш бў-
йича дарс ўтгани унинг таржимаи ҳоли-
дан маълум.

...1923 йили Муҳаммад Одилий Мос-
квага хизмат сафарига юборилади ва у 
ерда Шарқ халқлари институтида таҳ-
сил олиб, бир йил ўтгач, Самарқандга 
чақириб олинади. У ўша кезлар Самар-
қанд ва Жиззахда беш йил мобайнида 
партиявий ишда фаолият кўрсатгани ҳа-
қида тегишли манбаларда маълумотлар 
учрайди. Қаҳрамонимиз маълум муддат 
Касаба иттифоқида ҳам ишлаб, сўнгра 
Самарқанд округ совети ижроия комите-
ти раиси ўринбосари бўлиб хизмат қил-
ган. 1927 йилдан фаолиятини Ўзбекис-
тон Халқ комиссарлари советида давом 
эттирган.

1930 йили касалликка чалиниб, Халқ 
комиссарлари совети томонидан Ялтага 

юборилган ва бу жойда икки йилча да-
воланган.
Муҳаммад Одилий Ўзбекистон Ички 

ишлар халқ комиссарлиги томонидан 
республикада ўнглар ва троцкийчилар 
блокида ҳаракат қилаётган аксилинқи-
лобий миллатчи ташкилотнинг аъзоси 
сифатида 1937 йил 29 июлда қамоққа 
олинади. Бунгача у Ўзбекистон Ер-сув 
ишлари халқ комиссарлиги, Ўзбекистон 
наслчилик идораси тайёрлов бошқарма-
сида хизмат қилган.
Одилий инсон боласи бардош берол-

майдиган даҳшатли қийноқлар билан 
кечган тергов жараёнида у ўзига қўйил-
ган айбловларни “бўйнига олиб”, “ав-
валига миллатчилик кайфиятида” бўл-
гани, 1925 йилда Икромов томонидан 
бошқарилаётган миллатчилар гуруҳига 
киргани, кейинроқ “Миллий истиқлол” 
аксилинқилобий миллатчи ташкилотига 
тортилгани ва унинг топшириғи бўйича 
қамоққа олингунга қадар турли хил со-
вет-партия ишларида жинояткорона иш 
олиб боргани, жумладан, республика-
даги чорвачилик соҳасида ҳам жиноий 
фаолияти ҳақида “кўрсатма” берган.
Қатағон терговларида иштирок этган 

иккинчи даражали терговчилардан бири 
60-йилларда Одилийнинг яқин қарин-
дошларига даҳшатли бир маълумотни 
етказган экан. Унинг сўзларига кўра, 
тафтиш жараёни ва сўроқ-саволлар да-
вомида Одилийнинг бирон бир айби ис-
ботланмаган. Аксинча, у ҳалол ва пок, 
беозор инсон сифатида намоён бўлган. 
Ҳатто унга қарши бирор-бир пичоққа 
илингулик гувоҳлик ҳам берилмаган. 
“Шунга қарамай, биз юқоридан тушган 
топшириққа кўра, статистика учун унга 
нисбатан отувга ҳукм қилинадиган айб-
нома чиқаришга мажбур бўлганмиз”, деб 
ўзига хос тазарру келтирган экан ўша 
собиқ ходим.
Шундай қилиб...
Собиқ иттифоқ Олий суди ҳарбий кол-

легияси сайёр судининг 1938 йил 4 ок-
тябрдаги йиғилишида Одилий ўз “айб”-
ларини тўла “бўйнига олиб”, терговда 
тўқилган уйдирма жиноятларини “тас-
диқлаган”. Суд уни Ўзбекистон Жиноят 
кодексининг 58-, 63-, 64- ва 67-моддала-
ри асосида отувга ҳукм этган.

Рустамбек ШАМСУТДИНОВ,
тарих фанлари доктори, 

профессор

Муҳаммад Одилий (1896–1938)

Бир куни афғонистонлик журналист, 
адабиётшунос Азизуллоҳ Арал ҳазрат 
Навоий қурдирган кўприк ҳали-ҳануз 
одамларга хизмат қилаётганидан 
сўз очиб қолди. Ўша заҳоти “Навоий 
кўприги” деган мақола сўрадим. Ёзди. 
Кўприкда икки маъно бор: ҳам маъ-
навий, ҳам моддий. Моддий жиҳати 
шуки, кўприкдан одамлар шу кунга 
довур қирғоқдан қирғоққа ўтиб туриб-
ди. Иккинчиси, табиийки, шоир ёзган 
асарлар – бу қалб кўприги. Салкам 
олти асрдан бери Навоий асарлари 
башарият қалбига йўл топиш учун 
маънавий кўприк вазифасини ўтаб 
келади.

Азизуллоҳ Арал суҳбат орасида Али-
шербек қаздирган сардоба ва ҳовуз ху-
сусида гапирди, уйидан ярим чақиримча 
наридаги шу ҳовуздан сув ичганидан сўз-
лади. Яхшилик ниятида, энди бу сарлавҳа 

ва мавзуни қизғондим. Шунда юқоридаги 
сарлавҳа хаёлга лоп этиб урилди. Дар-
воқе, тарихчи Хондамир Алишер Навоий 
ҳазратлари Ҳиротдан ташқарида – Анд-
ҳўйда бунёд эттирган “жаннатмисол би-
нолар оралиғида кавсар мисол ҳовуз ҳам 
қурилган”ини ёзган эди.

Алишер Навоий номидаги Тошкент дав-
лат ўзбек тили ва адабиёти университети 
ҳузуридаги Илмий кенгашда Азизуллоҳ 
Арал ҳазрат ижодининг Афғонистонда ўр-
ганилиши борасида диссертация ёқлади. 
Иштирок этишга имкон бўлмади. Орадан 
бирор ой ўтиб, қўлида бир китоб билан хо-
намга кириб келди. Ичида дастхат, тилак, 
юз-кўзида эса мамнуният. Афғонистонда 
чоп этилган ўзбек мумтоз ёзувидаги бу 
китоб ўзи ёзган мақолалари тўплами – 
“Навоий битиклари изидан”. Қувондим... 
Ўқидим.

Китоб икки бўлимдан таркиб топган 
бўлиб, биринчи қисмида ўзбек тилида-
ги ўттиздан ортиқ, иккинчи қисмида эса 
дарий тилида ёзилган ўнга яқин мақола 
ўрин олган. “Она тилим – ҳаётим, менинг 
учун қанотим”. Муаллифнинг бу шоирона 
сўзидан таъсирландим, рости. Чунки она 
тил қисматига афғонистонлик ҳар бир ўз-
бек зиёлиси ҳаёт-мамот масаласи ўлароқ 
қарайди, куйинади, кўксини кериб ҳимоя 
қилади. Азизуллоҳ Арал муаллимнинг 
кейинги йилларда Афғонистонда ўткази-
лаётган “Ўзбек тили байрами” ташаббус-
корларидан бири эканини биламан. Олим-
нинг ижтимоий фаолияти алоҳида мавзу...

Қўлимиздаги китоб орқали ҳам муал-
лифнинг нафақат миллатпарвар, би-

лимдон олим, балки ўзбек-афғон халқ-
лари адабий дўстлиги орасидаги кўприк 
эканини англаш мумкин. Муаллиф На-
воий ижодини Афғонистонда ўрган-
ган, шоир асарларини нашр қилдирган 
Саид Муҳаммад Олим Лабиб, Абдула-
ли Нур Аҳрорий, Муҳаммад Яқуб Во-
ҳидий Жузжоний, Абдулҳай Ҳабибий, 
Абдулла Равийн, Сайд Тожиддин Тош-
қин Баҳоий, Муҳаммад Аслам Афза-
лий, Нуруллоҳ Олтой, Мирҳусайн Шоҳ, 
Абдулҳаким Шаръий Жузжоний, Раҳим 
Иброҳим каби қатор олимларни тилга 
олади. Бу олимлар илмий фаолияти, 
адабий талқинлари, табиийки, ўзбек 
навоийшуносларини ҳам бефарқ қол-
дирмаслиги керак. Китобда Алишер На-
воийнинг Афғонистонда нашр қилинган 
50 га яқин асари рўйхати келтирилади. 
Шунингдек, Навоий асарларининг Аме-
рика кутубхоналаридаги қўлёзмалари 
хусусида алоҳида мақола бор. “Навоий 
жаҳоншумул мутафаккир”. Дарҳақиқат, 
шундай. Улуғ шоирнинг ўз эътирофига 
кўра:

Агар бир қавм, йўқса мингдур,
Муайян турк улуси худ менингдур.
Олибмен тахти фармонимга осон
Черик чекмай Хитодин то Хуросон.
Олим шу мисралари негизида шоир-

нинг фавқулодда истеъдоди ва жаҳоншу-
мул адабий хизмати хусусида фикр юри-
тади.

Китобда, шунингдек, Заҳириддин Му-
ҳаммад Бобурнинг Афғонистон тарихи-
да тутган ўрни махсус тадқиқ қилина-
ди. “Бу оламаро ажаб аламлар кўрдим, 

Олам элидин турфа ситамлар кўрдим”, 
деган Бобурни муаллиф “Кобулнинг шоҳ 
меъмори ва шоир боғбони” дея таъриф-
лайди. Шоирнинг ўзи обод қилган, турли 
дарахтлар, гуллар билан безаган шаҳри-
ни юрак-юракдан яхши кўрганига диққат 
қаратиб: “Унинг Кобулга меҳр-муҳаббати 
ошиқлик даражасига етиб борган” деб 
ёзади. “Бобур Кобулга шунчалар меҳр 
қўйганки, Кобулни Ҳиндистоннинг дарво-
заси сифатида умрининг сўнгига қадар 
ўзининг ёзги пойтахти ўлароқ асраб кел-
ган”. Бу меҳр-муҳаббат афғонистонлик-
лар орасида ҳалигача машҳур. Гарчанд 
орадан беш асрдан кўпроқ вақт ўтган 
бўлса ҳам халқ: “Токи Кобулда Бобурнинг 
оромгоҳи бор экан, Бобур ҳам, Кобул ҳам 
ҳаргиз хотиралардан кўтарилмагай”, де-
йишади.

“Навоий битиклари изидан” китобида 
ўзбек олимлари, шоирлари, саркардала-
ри тўғрисида фикр-мулоҳазалар ҳам дав-
римизнинг Навоий мухлисларини бефарқ 
қолдирмайди. Муаллиф айтмоқчи, “Ҳаз-
рат Алишер Навоий буюк бир пўҳантун 
(билим юрти), бу пўҳантунга кириб ўқиган 
муҳассил (таҳсил олгувчи) сўзсиз турли 
билимларни эгаллайди!”

Инчунин, Азизуллоҳ Аралнинг ўзи ҳам 
“Навоий битиклари изидан” китобида 
муҳассил ўлароқ олган билимларини, 
Алишер Навоий ҳовузидан иккиёқлама 
баҳрамандлигини адабиёт муҳиблари 
 эътиборига тақдим этибди. Ташаккур. Му-
борак бўлсин!

Баҳодир КАРИМ,
профессор

АЛИШЕРБЕК ҲОВУЗИДАН 
СУВ ИЧГАН ОЛИМ

ВОҚЕИЙ ҲИКОЯ

Қуйи қаватимиздаги хонадонни яқиндагина ижарага 
олиб, яшаётган аёлнинг овози ўткир экан. Дам-бадам 
шанғиллагани-шанғиллаган. Тонг демайди, тун демайди, 
“ижро”сини бошлайверади. “Авж”и ҳам узоқ давом эта-
ди, аввал чийилдоқ овозда “нола қилади”, сўнг қарға-
нади, кейин ўзининг шўрпешаналигидан ёзғириб, фарёд 
чекади.
Эшитмасликка, эътибор бермасликка ҳар қанча урин-

май, бефойда – тешик қулоқ экан-да. Мен-ку, кун бўйи 
ишдаман, бошқа девордармиёнлар бунга қандай сабр 
қиляпти экан-а, дейман. Тушиб, танобини тортгинг кела-
ди-ю, эр-хотин уруши бўлса, деб андиша қиласан.

Бу сафар чидаб бўлмади, шанғиллашлар болаларнинг чин-
қириғига уланиб кетди. Сабр-тоқатим етмади. Қия очиқ турган 
кўча эшикни чертдим, эшитмади. Қаттиқроқ тақиллатганимдан 
сўнг ўта озғинлигидан кўзларининг соққаси ва бўйин куракла-
ри бўртиб чиққан, қотмадан келган, қорача, ўттиз ёшлардаги 
жувон қўлида бир ярим ёшли қизчани кўтариб олганча асабий 
чиқиб келди. Ортидан тўрт яшарлар чамасидаги, кўзлари қи-
зариб кетган қизалоқ ҳам кўринди.

– Узр, безовта қилганим учун, юқоридаги қўшнингиз-
ман, – гап бошладим салом-аликдан сўнг. – Бирор ёрдам ке-
рак эмасми мабодо? Овозингиз баландлигидан бизгача эши-
тиляпти...

– Мана бу-да! – тўрт яшарли қизчасини кўрсатиб ёзғира кет-
ди, – гапга кирмайди.

– Бу ёш бола-ку, алдаб-сулдасангиз бўлмайдими? Ўзингиз-
ни ҳам, буни ҳам қийнаб нима қиласиз?

– Э-эй, ман алдаб-сулдамайман! – Сени нима ишинг бор 
дегандек юзлари норозиликдан баттар тиришиб, бўйнидаги 
томирлари ўқловдек бўртиб кетди. – Бола бошидан, бу тир-
ранча ҳозирдан айтганини қилдираман, дейдиган аҳмоқ бўл-
япти (айбдорининг бошига бир уради), кўнглига қарайверсам 
эртага мени шарманда қилади...

– Қизиқ экансиз, сиз ёзғираётган гапларга катталар ҳам 
дош беролмайди, бу кетишда бетини қотириб қўясиз-ку? Ахир, 
онаси бўлиб сизга эркалик қилмаса кимга қилади?

– Қайнонам буни айтганини қилавериб тантиқ қилди, ман 
бекорчи эмасман тилакларини бажариб турадиган. Бувим 
бизни ройимизга қарамасди, мана ёмон бўлмадик. Манам ба-
рибир шунга ўргатаман бу эшакни.

– Ишлайсизми?
– Ҳа, манов ёнбошдаги кафеда.
– Болаларга ким қарайди?
– Устидан қулфлаб кетаман. Хабар олиб тураман. Шундаям 

мана бу эшак укасига жимгина қараб ўтирмай деразадан бо-
шини чиқариб, мен томонга қараб “кўчага чиқаман”лайвера-
ди, гапга қулоқ солмайди.

– “Дом”да зерикади-да, боғчага берсангиз-чи? Ишингиз-
ниям бемалол қилаверар эдингиз.

– Биринчидан бериш ниятим йўқ, иккинчидан ижара ҳақи-
дан орттиролмаймиз тўловига.
Билдимки, аёлнинг ташвиши бошидан ортган, уни инсофга 

чақириш, гўдакларини суйиб, эркалаши чарчоқларига малҳам 
бўлишини тушунтириш бефойда. Чунки ўзи ҳам эркаланиб 
меҳр туймаган. Қаттиққўл оилада ўсган болалар кун келиб 
ўзлари-да шундай йўл тутишларини исботлаяпти бу аёл ҳам.
Суҳбатимизни англаб-англамай термилиб турган қизалоқ-

ни чақирдим.
– Бугун нега хархаша қилдинг?
– Укам ҳув тепада турган туфличасини кўриб қолиб, “обе-

ринг” деди, обердилар. Лекин маникини обермадилар. Манам 
кийгим келди, бувижоним обергандилар уни. Биттагина кий-
сам, кейин қайтариб берардим-ку!

– Ойиси, – дейман оберсангиз олам гулистон эди-ку, деган 
маънода аёлга қараб.

– Айтдим-ку, айтганини қилишга ўр-гат-май-ман!
– Юр, қизим, бизникига чиқасанми? – қўлимни узатаман 

“айбдор”га. У онасининг нигоҳида қаршилик кўрмади шекил-
ли, югуриб келиб, қўлимни тутди.
Уйга чиқиб, бирга чучвара тугдик. Миттигина бармоқчалари 

билан ўзи ёйган хамирчалар устига масаллиқларни бинойи-
дек қилиб жойлар, мен эса тугиб баркашга теравердим. Ора-
сира “баракалла, қизим”ласам, хурсанд бўлиб кетар, кўзлари 
пирпираб, ўриндиқдан бир туриб, ўтирарди.

– Сен бўлмасанг мен буларни кечгача ҳам тугиб бўлмас-
дим, катта ёрдам бердинг, – дейман унга.

– Ростданми, холажон? Қишлоқдаги бувим ҳам сиздек мақ-
тардилар мани, – хаёлчан қувонади у.

– Ҳа, ростдан, қизим. Жудаям чаққон ва эпли қиз 
экансан.

– Манам ойимга ёрдам бергим келади, лекин унамайдилар, 
укангга қара, дейдилар фақат. Унга қараш қийин жудаям.
Чучвараларни қозонга солиб бўлгач, “Эртак айтиб берай-

ми?” дейман унга.
– Ҳа, ҳа! – ўрнида чаққонгина сакрашга тушади у. – Сиз 

ростданам бувимга ўхшаркансиз, бувим кўп эртак айтиб бе-
рардилар, эшитиб маза қилардим. Ойим айтмайдилар, чар-
чаб, ухлаб қоладилар доим.

– Айтиб бераман, фақат бир шартим бор, эртагимда икки-
та қиз бор, бири ақлли, бири ақлсиз. Сен ақллисига ўхшашга 
ваъда берасан.
Бошини ирғаб тасдиқ ишорасини қилгач, унинг онаси билан 

суҳбатимиздан олган хулосам ва режамга биноан “Зумрад ва 
Қиммат”ни айтиб бердим, фақат сал ўзгартириб. Яъни, Зум-
рад ақлли ва зийраклиги, сўраганини онаси бажармаса қай-
тиб сўрамаслиги, “хўп бўлади” дейиши, ана шу фазилатлари 
боис сеҳргар кампир уни қимматбаҳо либос ва тақинчоқлар 
тўлдирилган сандиқ билан сийлагани, Қиммат эса унинг акси 
экани, сўраганини онаси қилмаса кечгача йиғлаб, хархаша 
қилавериши, бунинг эвазига сеҳргар кампир аждарҳо солин-
ган сандиқни совға қилгани, ваҳший уни ютиб юборгани, ўша 
зараркунанда ҳозир Қимматга ўхшаган қизларни излаб юрга-
ни, Зумрадларга зарар етказмаслигини таъкидлаб, эртагимни 
якунладим.

– Овқатим қўлинг теккани учун бирам ширин бўлибди-
ки, – кўзимни хиёл юмиб, бошимни чайқатиб дейман унга ов-
қатланаётиб.
Хурсандлигини кўрсангиз. Сўнг фаромушроқ бўлиб сўрай-

ди:
– Холажон, ростдан ҳам Қимматхўр илонлар борми?
– Албатта, қизим.
– Ман энди ойимдан туфлимни оберинг, деб бир мартаги-

на сўрайман (кўрсатгич бармоқчани кўрсатади), йўқ, десалар, 
“хўп бўлади, ойижон”, дейман.

– Баракалла, қизим! Яна бирор нимани хоҳласанг, бир мар-
тагина сўра, хўпми?

– Хўп бўлади!
Иккимиз овқатланиш сўнгида дастурхонга тўкилган ушоқ-

ларни териб-териб едик-да, неъматларимизга шукр қилиб, 
юзимизга фотиҳа тортдик. Биргалашиб идиш-товоқларни юв-
дик. Сўнг митти ёрдамчимнинг ойисига ҳам косачада таом 
олиб тушдик.
Аммо негадир эртаси, индин ва кейинги кунлар ҳам ўтдики, 

уларнинг овози чиқмади. Кўчиб кетишганга йўйдим.
Адашган эканман, кечагина ишдан қайтишда ёнбош кафе-

ни ёнидан ўтаётсам бўйчасидан баланд супурги билан йў-
лакларни тозалаётган қизалоққа кўзим тушди. Қарасам, ўша 
“Зумрад”им. Ишига берилиб кетганидан атрофга қарамас, 
ўзига ўзи сўзларди: “Бир бор экан, бир йўқ экан, Зумрад билан 
Қиммат бўлган экан. Зумрад ақлли, одобли, сўраганини ойиси 
бермаса, қайтиб сўрамаскан. Қўлини кўксига қўйиб, мана бун-
дай эгилиб, (супургига таяниб букилди) “хўп бўлади, ойижо-
он”, деркан...”

Нурхон ЭЛМИРЗАЕВА

Ўзингга ўхша, қизим!Ўзингга ўхша, қизим!

Баъзи шеваларда: “Қўрамтани 
қўзғаш” деган ибора бор – унутила 
бошлаган, совиган жанжал ёки баҳс-
мунозарани қайтадан қўзғаш маъно-
сида айтилади. Аммо “қўрамта”нинг 
ўзи нима?

“Ўзбек тилининг изоҳли луғати”да 
“қўрамта” сўзига шундай таъриф 
берилган: “қўрамта – (тарихий) ка-
мон ўқлари солиб, осиб юриладиган 
махсус халта”. “Этимологический 
словарь тюркских языков” луғати-
да ҳам “қўрамта”га берилган изоҳ 
шундай. Фозил Йўлдош ўғли, Эргаш 
Жуманбулбул ўғли каби бахшилар 
айтган достонларда ҳам “қўрамта” 
шу маънода ишлатилган.

“Девону луғотит-турк”да бу жиҳоз-
нинг номи “қўрамта” эмас, “қурман”, 
Эргаш Фозиловнинг XIV аср Хоразм 
ёдгорликлари луғатида – “қурбан” шак-
лида берилган. Маҳмуд Кошғарий “қур-
ман” сўзи ясалишини: “белга камар боғ-
ла сўзидан олинган”, деб тушунтиради. 
Бу изоҳни “қўрамта”га ҳам татбиқ этиш 
мумкин. Дарҳақиқат, қадимги туркийда 
“қўр” сўзи – “белбоғ”, “айлана”, “ўтов-
ни айлантириб боғланадиган тасма” 
каби маъноларни билдирган. Ўқ-ёй со-
линадиган халта – қурман ёки қўрамта-
нинг ҳам бел ва елкага боғланадиган 
боғлари бўлгани учун шундай аталган. 
Ҳозирги тилимиздаги “қуршов”, “қурша-
моқ” феъли ҳам шу ўзакдан. Аммо “ўқ-
ёй халтаси” маъносидаги “қўрамта”-
нинг – “қўрамтани қўзғаш” иборасига 
алоқаси борми?

“Мўғулларнинг сирли тарихи” аса-
рида мазкур жиҳоз қурман ёки қўрамта 
эмас, “қўр” (“qor”) деб аталади. Асар-
нинг 189-параграфида Найман хони 
Таянгхон айтади: “Шимол томонда но-
тавон, бечора мўғулчалар бор эмиш. 
Улар гўёки ўзларининг ҚЎРлари билан 
Ўнгхонни қўрқитишибди”. Шундан сўнг 
Таянгхон мўғулларга қарши урушни ре-
жалайди. Бунинг хабарини Чингизхон-
га: “Найман хони Таянгхон келиб сенинг 

қўрингни тортиб олмоқчи”, деб еткази-
шади. Бу хабарга Чингизхоннинг укаси 
Билгутай нўён шундай муносабат бил-
диради: “Агар тирик ҳолимда мендан 
қўрни тортиб олишса, яшашнинг нима 
кераги бор? Навкар учун жангда ўлиб, 
қўр ва ўқ-ёйи унинг суяклари билан ён-
ма-ён қўйилиши шараф эмасми?” Кў-
риниб турибдики, бу матнда “қўр” сўзи 
рамзий маънода: “Ўнгхонни қўр билан 
қўрқитибди”, деганда – Ўнгхоннинг Чин-
гизхондан мағлуб бўлиб қочиши, “қўрни 
тортиб олиш” иборасида – “босиб олиб, 
қулга айлантириш, қуролсизланти-
риш” маънолари кўзда тутилган. Турли 
даврларда: қурман, қурбан, қўр, садоқ 
(сағдақ), қўрамсақ, қўрлуқ, қўрамта ва 
ҳоказо номлар билан аталган бу жиҳоз 
кўчма маънода: куч-қудрат, шаън, ғурур 
рамзи ҳам ҳисобланган.

Кейинчалик бу жиҳоз истеъмолдан 
чиқса-да, бизнингча, унинг номи ва 
унга боғлиқ рамзлар халқ хотирасида 
сақланиб қолган. Маълумки, туркийда 
“қўр” (“қур”)га шаклдош (омоним) бошқа 
ўзак-сўзлар ҳам бор. Айтайлик, бошқа 
бир “қўр”дан: “қўримоқ”, “қўриқчи”, “қўр-
ғон”, “қўра” каби сўзлар ҳосил бўлган 
бўлса; “қўр” деганда яна: “чўғ”, “чала уч-
ган чўғ”, “қалб қўри” каби маъноларни 
ҳам англаймиз. Бизнингча, “қўрамта” 
шакли дастлаб садоқ маъносида қўл-
ланган бўлса, кейинчалик бу сўз бошқа 
маънодаги “қўр” ўзакларига ҳам кўчган.

Айтайлик, қозоқ тилида ҳам мавжуд 
бўлган “қўрамта” сўзига қозоғистонлик 
тилшунос Қайдар Абдуали шундай изоҳ 
келтиради: “қор қалин ёғиб, қиш узоқ 
чўзилган йили, одатда, уюр-уюр бўлиб 
юрадиган архарлар қўраланиб, бирла-
шиб бир табунга айланади, буни овчи-
лар қўрамта деб атайди”. Бошқа бир 
қозоқ адиби “қўрамта”ни “йиғилиш”, 
“қурултой” маъносида қўллайди.

Баъзи ўзбек шеваларида эса “қў-
рамта” – “чала ўчган чўғ”, “қурум” маъ-
ноларида тушунилади. Аммо “қўрамта 
айнан нима?” деган саволга мен билан 
суҳбатдош бўлганлар бир хил жавоб 
қилишмади: кимдир қўрамта деган-
да чала ўчган чўғни, кимдир қурумни 
(қурумта), кимдир чўғ бетидаги кулни 
тушунади. Қўрамта ҳақидаги бундай 
мавҳум тасаввур илгари у бошқа маъно 
билдирган, деган фаразга олиб келади.

Қашқадарёлик ёзувчи Неъмат Арс-
лон бир ҳикоясида бу сўзни “чала ўч-
ган чўғ” маъносида қўллаган: “Ҳар кун 
қўрамтага кўмиб ёки қайнатиб, иши 
шошилинч пайтда қовуриб ейдиган ту-
хумини ўйларкан, фолга бориш керак, 
деган фикри қатъийлашди”.

Ўзбек халқ достонларида: “қўрамта-
га қўл солди”, – ибораси “урушга ҳо-
зирланди”, маъносига эга. “Қўрамтани 
қўзғаш” деганда эса – ўчаётган чўғни 
қайта алангалатиш, кўчма маънода: 
эски жанжални қайта қўзғаш тушуни-
лади. Эътибор қилинса, юқорида кел-
тирилган барча ибораларда қўрамта 
уруш, жанжал билан боғлиқ равишда 
қўлланилган. Шу боис улар ўртасида 
умумийлик бордай туюлади.

Абдувоҳид ҲАЙИТ

ҚЎРАМТА
ТАРМОҚЛАРДА НИМА ГАП?

Педагог бўлганим боис, ви-
лоятдаги аксар маданий-маъри-
фий тадбирларда қатнашаман. 
Ана ўша йиғинларда мени бир 
савол қийнайди: биз қачонгача 
аждодларимиз қолдирган ил-
мий-адабий мерос ва улар забт 
этган марралар билан мақтаниб 
яшаймиз?!

Қайси тадбирга борманг шу 
гап: биз фалончи ва фалончи-
ларнинг авлодимиз! Аждодлари-
миз ундоқ қилган, бундоқ қилган 
деб кўкракка уришлар, фалончи 
бизнинг бобомизни тортиб ол-
моқчи, деб жазавага тушишлар.

Гапим ноўрин бўлса маъзур тут-
гайсиз, аммо бугун биз ўзимизни 
меросхўр санаб, кўксимизни кериб 
мақтанаётган ўша боболаримиз 
қийин шарт-шароитда яшашига қа-
рамай, ўзлари мустақил изланиб, 
ўқиб-ўрганиб биз фахр қилаётган 
илму урфон чўққиларини забт этиш-
ган. Уларга ҳеч ким топшириқ ёки 
кўрсатма бермаган.

Шундай экан, биз ҳам бугуннинг 
эгалари ўлароқ эртанги авлодла-
римиз фахр этиши мумкин бўлган 
ихтиролару илм-фан янгиликлари-
га қўл урайлик. Ваҳоланки, аждод-
ларимизга муносиб авлод бўлол-
маётган эканмиз, ҳеч йўқ келгуси 
авлодлар олдида масъулиятни ҳис 
қилайлик.

Фарғона вилояти педагогик ма-
ҳорат марказида фаолият олиб 
бораётган ҳамкасбларимга ва мар-
казда малака ошираётган ўқитув-
чиларга ана шу ҳаётий ҳақиқатни 
бот-бот такрорлаб тураман. Қуво-
нарлиси, улар билан фикримиз бир 
жойдан чиқиб, гапимиз гапимизга 
уланиб кетаверади...

Маълумот учун, ҳозирда Фарғо-
на вилоятининг мактаб тизимида 
56 мингдан ортиқ педагог фаолият 

олиб бораётир. Вилоят педагогик 
маҳорат маркази бир вақтда 1200 
нафар тингловчини қайта тайёрлаш 
ва ўқитиш имкониятини шакллан-
тирган. Сайёр курсларимизда эса 
1500 нафардан зиёд ўқитувчилар ўз 
малакасини оширишга эришди.

Марказдаги ҳамкасбларим ҳам 
барча ислоҳотлар аввало таълим-
дан бошланишини урғулаб, ҳозирги 
педагоглар олдида бугуннинг Авло-
нийсига айланиб, соҳада ташаббус 
ва ислоҳотларга қўл урмоқ вазифа-
си турганини алоҳида таъкидлаша-
ди. Жамоамиз билан ана шу мақсад 
йўлида ҳамжиҳат ҳаракат қилаётир-
миз.

Тўғри, аждодлар меросини тар-
ғиб қилиш лозим. Лекин олтин ўрта-
ликни тутган ҳолда боболар амалга 
оширган ишлар билан мақтанишда 
меъёрни билган маъқул.

Топқир халқимизда: “Бировнинг 
таҳоратига намоз ўқима”, деган 
панд бор. Шу маънода, бугунги ёш-
ларимизнинг ўз вазифалари, мис-
сиялари, амалга оширилиши лозим 
бўлган юмушлари бисёр. Биз ана 
шу масъулиятни унутмаслигимиз 
шарт.

Мафтуна ОДИЛХЎЖАЕВА,
Фейсбук

ХИЖОЛАТПАЗЛИК ВА 
МАСЪУЛИЯТ


